
Gwybodaeth am y canllawiau   
1. Mae arfer meddygol da yn nodi’r egwyddorion, y gwerthoedd, a’r safonau ymddygiad 

proffesiynol sy’n ddisgwyliedig gan bob gweithiwr meddygol proffesiynol sydd wedi 
cofrestru gyda ni. Mae’r safonau arfer da yn berthnasol i feddygon, cymdeithion meddygol a 
chymdeithion anaesthesia (y cyfeirir atynt gyda’i gilydd fel gweithwyr meddygol proffesiynol 
ac fel ‘chi’ yn y canllawiau hyn). Fel gyda’n holl safonau proffesiynol, mae’r canllawiau hyn 
yn berthnasol i’n gweithwyr proffesiynol cofrestredig i’r graddau y maent yn berthnasol i 
ymarfer yr unigolyn. Mae Plant a phobl ifanc: gofal a diogelu yn ychwanegu at Arfer 
meddygol da i roi mwy o fanylion am yr hyn rydym yn ei ddisgwyl gan weithwyr meddygol 
proffesiynol yn y maes hwn.  
 

2. Mae’r safonau proffesiynol yn disgrifio arfer da, ac ni fydd pob achos o wyro oddi wrthynt yn 
cael ei ystyried yn achos difrifol. Rhaid i chi ddefnyddio eich barn broffesiynol i weithredu’r 
safonau yn eich gwaith o ddydd i ddydd. Os byddwch yn gwneud hyn, yn gweithredu’n 
ddidwyll ac er budd cleifion, byddwch yn gallu egluro a chyfiawnhau eich penderfyniadau 
a’ch gweithredoedd. Rydym yn sôn mwy am farn broffesiynol, a sut mae’r safonau 
proffesiynol yn berthnasol i’n prosesau addasrwydd i ymarfer, arfarnu ac ailddilysu ar 
ddechrau Arfer meddygol da. 

 
 

3. Mae’r canllawiau hyn ar gyfer gweithwyr meddygol proffesiynol sydd wedi cofrestru gyda ni, 
os ydynt yn gweld plant a phobl ifanc fel cleifion yn rheolaidd neu beidio. Gall hefyd fod yn 
ddefnyddiol i blant, pobl ifanc, rhieni, a gofalwyr, y rhai sydd â diddordeb yn eu gofal ac 
unrhyw un arall sydd eisiau gwybod pa arweiniad sy’n cael ei roi i weithwyr meddygol 
proffesiynol. Fel gyda’n holl safonau proffesiynol, mae’r canllawiau hyn yn berthnasol i’n 
meddygon cofrestredig neu unigolion cofrestredig i’r graddau y maent yn berthnasol i 
ymarfer yr unigolyn. 

 

4. Mae gan bob plentyn a pherson ifanc hawl i gael ei amddiffyn rhag cael ei gam-drin a’i 
esgeuluso. Mae arfer meddygol da yn rhoi dyletswydd ar bawb sydd wedi cofrestru gyda’r 
GMC i ddiogelu a hyrwyddo iechyd a llesiant plant a phobl ifanc. Mae hyn yn golygu bod yn 
rhaid i bob gweithiwr meddygol proffesiynol weithredu ar unrhyw bryderon sydd ganddynt 
am ddiogelwch neu les plentyn neu berson ifanc. 

Terminoleg y canllawiau 
5. Yn y canllawiau hyn, rydym yn defnyddio’r termau ‘rhaid i chi’ a ‘dylech chi’ yn y ffyrdd 

canlynol. 

a) Mae ‘rhaid i chi’ yn cael ei ddefnyddio ar gyfer dyletswydd gyfreithiol neu foesegol y mae 
disgwyl i chi ei chyflawni (neu’n gallu cyfiawnhau pam na wnaethoch chi hynny).  

b) Mae ‘dylech’ chi yn cael ei ddefnyddio i ddangos dyletswyddau neu egwyddorion sydd 
naill ai: 

o ddim yn berthnasol i chi neu i’r sefyllfa rydych chi ynddi 

o ddim yn rhai rydych chi’n gallu cydymffurfio â nhw oherwydd ffactorau y tu hwnt 
i’ch rheolaeth. 

 

Yr egwyddorion sy’n sail i’r canllawiau 
6. Dylai’r egwyddorion canlynol arwain pob gweithiwr meddygol proffesiynol wrth ddiogelu a 

gofalu am blant neu bobl ifanc. 

a. Rhaid i bob gweithiwr meddygol proffesiynol ystyried anghenion a llesiant plant a 
phobl ifanc – mae hyn yn cynnwys gweithwyr meddygol proffesiynol sy’n trin cleifion 
sy’n oedolion. 

b. Mae plant a phobl ifanc yn unigolion sydd â hawliau. Rhaid i weithwyr meddygol 
proffesiynol beidio â gwahaniaethu’n annheg yn erbyn plentyn neu berson ifanc am 
unrhyw reswm. 

c. Mae gan blant a phobl ifanc hawl i fod yn rhan o’u gofal eu hunain. Mae hyn yn 
cynnwys yr hawl i gael gwybodaeth sy’n briodol i’w haeddfedrwydd a’u dealltwriaeth, 
i gael eu clywed ac i fod yn rhan o benderfyniadau mawr yn eu cylch yn unol â’u gallu i 
ddatblygu (gweler y cyngor ar asesu gallu ym mharagraffau 51-53 yn y canllawiau 
hyn). 

d. Rhaid i benderfyniadau a wneir am blant a phobl ifanc gael eu gwneud er eu lles 
pennaf nhw. Nodir y ffactorau i’w hystyried wrth asesu lles pennaf ym mharagraffau 
49-50. 

e. Mae gan blant, pobl ifanc a’u teuluoedd hawl i dderbyn gofal a chyngor meddygol 
cyfrinachol. Ond rhaid i hyn beidio ag atal gweithwyr meddygol proffesiynol rhag 
rhannu gwybodaeth os yw hyn yn angenrheidiol i amddiffyn plant a phobl ifanc rhag 
cael eu cam-drin neu eu hesgeuluso. 

f. Mae gan bob plentyn a pherson ifanc yr hawl i gael ei amddiffyn rhag cael ei gam-drin 
a’i esgeuluso. Mae gan bob gweithiwr meddygol proffesiynol ddyletswydd i weithredu 
ar unrhyw bryderon sydd ganddynt am ddiogelwch neu les plentyn neu berson ifanc. 

g. Mae’n well gwneud penderfyniadau am amddiffyn plant gyda phobl eraill. Drwy 
ymgynghori â chydweithwyr ac asiantaethau eraill sydd ag arbenigedd priodol, bydd 
hyn yn amddiffyn ac yn hyrwyddo buddiannau gorau plant a phobl ifanc. 

h. Rhaid i weithwyr meddygol proffesiynol wneud y canlynol: 

i) bod yn gymwys a gweithio o fewn eu cymhwysedd i ofalu am bobl ifanc a delio â 
materion amddiffyn plant 

ii) cael yr wybodaeth ddiweddaraf am arferion gorau drwy hyfforddiant sy’n briodol 
i’w rôl  

iii) cael cyngor gan weithiwr proffesiynol penodol neu ddynodedig, person diogelu 
dynodedig, neu glinigydd arweiniol. Os nad yw’r rhain ar gael, dylent gael cyngor 

gan gydweithiwr profiadol, os nad ydynt yn siŵr sut i gyflawni eu cyfrifoldebau 
diogelu.  

i. Os bydd gweithwyr meddygol proffesiynol yn gweithio gydag oedolion, dylent wneud 
yn siŵr eu bod yn gallu nodi ffactorau risg yn eu hamgylchedd a allai godi pryderon am 
gam-drin neu esgeulustod, a nodi a yw cleifion yn peri risg i blant neu bobl ifanc sy’n 
agos atynt. 

Cyflwyniad  
7. Mae arfer meddygol da yn nodi bod yn rhaid i chi ddiogelu, amddiffyn a hyrwyddo iechyd a 

llesiant plant a phobl ifanc. Mae llesiant yn cynnwys trin plant a phobl ifanc fel unigolion a 
pharchu eu barn, yn ogystal ag ystyried eu lles corfforol ac emosiynol. 
 

8. Mae plant a phobl ifanc yn unigolion sydd â hawliau y mae’n rhaid eu parchu. Mae hyn yn 
golygu gwrando arnynt ac ystyried yr hyn sydd ganddynt i’w ddweud am bethau sy’n 
effeithio arnynt. Mae hefyd yn golygu parchu eu penderfyniadau a chyfrinachedd, lle bo 
hynny’n berthnasol (gweler pennod 4 y canllawiau hyn). 

9. Dylech bob amser weithredu er budd plant a phobl ifanc – ond nid yw bob amser yn hawdd 
gwybod beth yw eu buddiannau gorau. Mae hyn yn arbennig o wir yng nghyswllt triniaeth 
sydd heb fanteision iechyd wedi’u profi neu pan fydd pobl ifanc gymwys yn gwrthod 
triniaeth sydd o fudd meddygol iddynt.  
 

10. Bydd plant a phobl ifanc yn datblygu ac yn aeddfedu ar wahanol lefelau. Bydd ganddynt 
wahanol brofiadau o ofal iechyd. Byddant yn rhyngweithio â gofal iechyd mewn gwahanol 
ffyrdd, ond mae angen cyfathrebu effeithiol a pharhad gofal ar bob un ohonynt.  

 
 

11. Dylech weithio gyda rhieni, gwarcheidwaid, a theuluoedd. Lle bo’n bosibl, dylech ystyried 
gwybodaeth ac arbenigedd y rhai sy’n agos at y claf i sicrhau bod plant a phobl ifanc yn cael 
y gofal a’r cymorth sydd arnynt eu hangen. Gall hyn fod yn arbennig o bwysig pan fydd 
rhiant yn rhannu gwybodaeth benodol am anableddau ei blentyn. Dim ond y claf ddylai fod 
y brif ystyriaeth i chi. Mewn achosion lle gallai buddiannau a dymuniadau rhieni roi 
diogelwch y plentyn neu’r person ifanc mewn perygl, rhaid i fuddiannau’r plentyn neu’r 
person ifanc ddod yn gyntaf. Gall peidio â gweithredu pan fydd plentyn neu berson ifanc 
mewn perygl arwain at ganlyniadau difrifol i’r plentyn ac i’w deulu. 

Amddiffyn plant  
12. Mae gan bob plentyn a pherson ifanc hawl i gael ei amddiffyn rhag cael ei gam-drin a’i 

esgeuluso. Yn y canllawiau hyn, ystyr ‘cam-drin neu esgeuluso’ yw cam-drin corfforol, 
emosiynol neu rywiol. Mae hyn yn cynnwys salwch wedi’i ffugio neu ei gymell, ac 
esgeulustod emosiynol neu gorfforol, sydd wedi arwain, neu a allai arwain, at niwed 
sylweddol i blentyn neu berson ifanc.  Mae hefyd yn cyfeirio at achosion o gaethwasiaeth 
fodern neu fasnachu pobl. 

13. Mae hyn yn golygu bod yn rhaid i bob gweithiwr meddygol proffesiynol weithredu’n brydlon 
ac yn briodol ar unrhyw bryderon sydd ganddynt am ddiogelwch neu les plentyn neu berson 
ifanc. Gall plant a phobl ifanc fod yn arbennig o agored i niwed ac mae angen eu hamddiffyn 
rhag niwed. Gallant yn aml ei chael yn anodd cael gafael ar wasanaethau neu amddiffyn eu 
hawliau; ac maent yn aml yn dibynnu ar bobl eraill am eu llesiant. Efallai y bydd ganddynt 
anghenion cyfathrebu penodol ac efallai y bydd angen cymorth arnynt i wneud 
penderfyniadau. Mae hyn yn golygu bod yn rhaid i weithwyr meddygol proffesiynol ystyried 
a cheisio cael gwared ar rwystrau posibl sy’n atal pobl ifanc rhag gallu dweud eu dweud a 
chael rhywun i wrando arnynt.  

 

14. Mae amddiffyn plant yn faes ymarfer anodd a all gynnwys gwneud penderfyniadau sy’n 
heriol yn emosiynol, yn cael eu cymhlethu gan ansicrwydd ac weithiau’n mynd yn groes i 
ewyllys rhieni.3 Gall fod gwrthdaro hefyd rhwng amddiffyn plant a chyfrinachedd, ac mae’r 
naill a’r llall yn bwysig iawn i les plant a phobl ifanc. Bydd angen i weithwyr meddygol 
proffesiynol lywio’n ofalus rhwng y gwahanol anghenion hyn a sicrhau bod asesiadau 
diogelu yn rhydd o ragfarn ddiwylliannol neu fathau eraill o ragfarn.  

 
 

15. Wrth drin oedolion sy’n gofalu am blant a phobl ifanc, neu sy’n peri risg iddynt, rhaid i’r claf 
sy’n oedolyn fod yn brif bryder i chi. Ond rhaid i chi hefyd ystyried a gweithredu er budd 
gorau plant a phobl ifanc. 
 

16. Dylai gweithwyr meddygol proffesiynol hefyd fod yn ymwybodol o anghenion a lles plant a 
phobl ifanc pan fyddant yn gweld cleifion: 

a. sy’n rhieni neu’n ofalwyr  

b. sy’n derbyn gofal gan blant neu bobl ifanc 

c. a allai fod yn berygl i blant neu bobl ifanc. 

 

17. Dylai gweithwyr meddygol proffesiynol amddiffyn plant a phobl ifanc sy’n byw gyda’u 
teuluoedd neu sy’n byw oddi cartref, gan gynnwys y rhai sy’n derbyn gofal gan awdurdod 
lleol. 
 

18. Pan fyddwch yn ansicr ynghylch eich cyfrifoldebau, dylech geisio cyngor cydweithwyr 
profiadol, gweithiwr proffesiynol penodol neu ddynodedig neu glinigydd arweiniol ar gyfer 
amddiffyn plant, neu gyrff proffesiynol neu reoleiddiol. 

Y gyfraith 
19. Mae’r gyfraith sy’n ymwneud â phlant a phobl ifanc yn gymhleth ac yn wahanol ar draws 

pedair gwlad y DU. Os oes gennych blant a phobl ifanc fel cleifion, bydd angen rhywfaint o 
ddealltwriaeth arnoch o’r gyfraith fel y mae’n berthnasol lle rydych yn ymarfer a sut mae’n 
berthnasol i wahanol grwpiau oedran a Thiriogaethau Tramor Prydain, lle bo hynny’n 

berthnasol. Ni all crynodebau o’r gyfraith sydd wedi’u cynnwys yn y canllawiau hyn gymryd 
lle’r cyngor cyfreithiol diweddaraf mewn achosion unigol. 
 

20. Mae gan bob gweithiwr meddygol proffesiynol ddyletswydd i gael yr wybodaeth 
ddiweddaraf am y cyfreithiau, y codau ymarfer a’r canllawiau perthnasol, a’u dilyn. Mae hyn 
yn cynnwys ein cyngor ar Arfer meddygol da a’n safonau proffesiynol Cyfrinachedd: arfer da 
wrth ymdrin â gwybodaeth cleifion a Gwneud penderfyniadau a chydsynio. Mae’r canllawiau 
hyn yn rhoi mwy o gyngor ar asesu galluedd, a gwneud penderfyniadau am driniaeth a 
rhannu gwybodaeth yn effeithiol. 

 
 

21. Gall cael atebion boddhaol i’r holl gwestiynau cymhleth hyn mewn perthynas â chleifion 
unigol olygu ystyried nifer o faterion moesegol a chyfreithiol anodd. Pwrpas y canllawiau 
hyn yw eich helpu i gydbwyso buddiannau sy’n cystadlu â’i gilydd a gwneud penderfyniadau 
sy’n foesegol, yn gyfreithlon, ac er budd plant a phobl ifanc. 

 

Pennod 1: Cyfathrebu a chefnogaeth 
22. Mae’r bennod hon yn nodi disgwyliadau wrth gyfathrebu â phlant a phobl ifanc a’u cefnogi 

drwy eu gofal.  

23. Mae cyfathrebu effeithiol sy’n briodol i oedran rhwng gweithwyr meddygol proffesiynol a 
phlant a phobl ifanc yn hanfodol er mwyn darparu gofal da. Dylech ganfod beth mae plant, 
pobl ifanc a’u rhieni eisiau ac angen ei wybod, pa faterion sy’n bwysig iddynt, a pha farn neu 
ofnau sydd ganddynt am eu hiechyd neu eu triniaeth. Yn benodol, dylech wneud y canlynol: 

a. cynnwys plant a phobl ifanc mewn trafodaethau am eu gofal 

b. bod yn onest ac yn agored gyda nhw a’u rhieni, gan barchu cyfrinachedd ar yr un 
pryd 

c. gwrando ar eu barn am eu hiechyd a pharchu’r farn honno, ac ymateb i’w 
pryderon a’u dewisiadau 

d. grymuso plant a phobl ifanc i wneud penderfyniadau lle bo hynny’n bosibl ac 
ystyried eu barn wrth wneud penderfyniadau 

e. esbonio pethau gan ddefnyddio iaith neu fathau eraill o gyfathrebu y gallant eu 
deall, gan ystyried unrhyw addasiadau rhesymol angenrheidiol (gall hyn fod yn 
arbennig o bwysig i’r rhai sy’n niwrowahanol neu sydd ag anghenion cyfathrebu 
penodol) 

f. ystyried sut rydych chi a nhw’n defnyddio cyfathrebu di-eiriau priodol, a’r 
amgylchedd lle rydych chi’n cwrdd â nhw 

g. ystyried unrhyw faterion iechyd meddwl a allai fod angen cymorth penodol 

h. rhoi cyfleoedd iddynt ofyn cwestiynau, ac ateb y rhain yn onest ac hyd eithaf eich 
gallu 

i. gwneud popeth o fewn eich gallu i wneud trafodaeth agored a gonest yn bosibl, 
gan ystyried y gall cynnwys rhieni neu bobl eraill helpu neu lesteirio hyn 

j. rhoi’r un faint o amser a pharch iddyn nhw ag y byddech chi’n ei roi i gleifion sy’n 
oedolion. 

24. Dylech ei gwneud yn glir eich bod ar gael i weld plant a phobl ifanc ar eu pen eu hunain os 
mai dyna yw eu dymuniad nhw, ac a oes gennych chi hyfforddiant a phrofiad priodol ym 
maes gofal clinigol plant (gweler paragraff 42). Dylech osgoi rhoi’r argraff (boed hynny’n 
uniongyrchol, drwy staff y dderbynfa neu mewn unrhyw ffordd arall) na allant gael gafael ar 
wasanaethau heb riant. Dylech feddwl yn ofalus am yr effaith y gall presenoldeb hebryngwr 
ei chael.  

25. Dylech gymryd barn plant a phobl ifanc o ddifrif a pheidio â diystyru nac ymddangos fel pe 
baech yn diystyru eu pryderon na’u cyfraniadau. Gall plant a phobl ifanc ag anableddau 
neu’r rheini sydd wedi profi ymddygiad gwahaniaethol o’r blaen deimlo dan anfantais yn 
hyn o beth. Mae plant a phobl ifanc fel arfer eisiau neu angen gwybod am eu salwch a beth 
sy’n debygol o ddigwydd iddynt yn y dyfodol. Dylech ddarparu gwybodaeth sy’n hawdd ei 
deall ac sy’n briodol i’w hoedran a’u haeddfedrwydd am y canlynol: 

a. eu cyflyrau 

b. diben yr ymchwiliadau a’r triniaethau rydych chi’n eu cynnig a beth mae hynny’n 
ei olygu, gan gynnwys poen, anaestheteg ac aros yn yr ysbyty 

c. y tebygolrwydd o lwyddo a risgiau gwahanol opsiynau triniaeth, gan gynnwys 
peidio â chael triniaeth 

d. pwy fydd yn bennaf gyfrifol am eu gofal 

e. eu hawl i newid eu meddyliau neu ofyn am ail farn.  

26. Ni ddylech orlwytho plant a phobl ifanc na’u rhieni, ond rhoi gwybodaeth iddynt ar amser ac 
ar gyflymder priodol, a gwneud yn siŵr eu bod yn deall y prif bwyntiau. 

27. Dylech siarad yn uniongyrchol a gwrando ar blant a phobl ifanc sy’n gallu cymryd rhan 
mewn trafodaethau am eu gofal. Efallai y bydd pobl ifanc sy’n gallu deall yr hyn sy’n cael ei 
ddweud ac sy’n gallu siarad drostynt eu hunain yn ddig bod rhywun yn siarad amdanynt pan 
fyddant yn bresennol. Ond efallai na fydd plant iau yn gallu deall beth mae eu salwch neu eu 
triniaeth arfaethedig yn debygol o’i olygu, hyd yn oed pan fydd hynny’n cael ei egluro mewn 
termau syml. 

28. Dim ond os yw’r canlynol yn berthnasol y dylech gadw’r math o wybodaeth a ddisgrifir ym 
mharagraff 25 oddi wrth blant neu bobl ifanc: 

a. byddai’n achosi niwed difrifol iddynt (ac nid dim ond yn eu hypsetio neu’n eu 
gwneud yn fwy tebygol o fod eisiau gwrthod triniaeth - gweler paragraff 15 
Gwneud penderfyniadau a chydsynio) 

b. maen nhw’n gofyn i chi wneud hynny, oherwydd byddai’n well ganddyn nhw i 
rywun arall wneud penderfyniadau ar eu rhan. 

Cwynion 
29. Dylech bob amser gymryd cwynion plant a phobl ifanc o ddifrif. Dylech eu helpu i gyflwyno 

cwyn os yw eu hawliau neu eu buddiannau wedi cael eu hamddifadu neu eu 
camddefnyddio, neu os ydyn nhw’n anhapus â’r gofal maen nhw wedi’i gael neu oherwydd 
nad ydyn nhw wedi cael gofal. 

 

Pennod 2: Gweithio gyda, a chynnwys eraill yng ngofal 
y plentyn neu’r person ifanc   

30. Gall gofal plant a phobl ifanc gynnwys cyfranogiad rhieni, yn ogystal ag, mewn rhai achosion, 
sawl tîm, gwasanaeth neu arbenigedd. Mae’r bennod hon yn nodi disgwyliadau gweithwyr 
meddygol proffesiynol ar gyfer cynnwys rhieni yng ngofal eu plant ac ar gyfer parhad gofal 
effeithiol rhwng cydweithwyr sy’n ymwneud â’r gofal hwnnw.  

Cynnwys rhieni 
31. Mae gennych yr un ddyletswydd o gyfrinachedd tuag at blant a phobl ifanc ag sydd gennych 

tuag at oedolion. Ond yn aml mae rhieni eisiau ac angen gwybodaeth am ofal eu plant er 
mwyn iddynt fod yn gallu gwneud penderfyniadau neu ddarparu gofal a chymorth. Mae 
plant a phobl ifanc fel arfer yn fodlon i wybodaeth gael ei rhannu â’u rhieni. Mae rhannu 
gwybodaeth fel hyn yn aml er lles pennaf plant a phobl ifanc, yn enwedig os byddai eu 
hiechyd yn elwa o ofal arbennig neu driniaeth barhaus, fel deiet arbennig neu feddyginiaeth 
reolaidd.  

32. Rhieni fel arfer yw beirniaid gorau lles pennaf eu plant a dylent wneud penderfyniadau 
pwysig hyd nes y bydd plant yn gallu gwneud eu penderfyniadau eu hunain. Yn gyffredinol, 
mae rhieni eisiau’r hyn sydd orau i’w plant ac maen nhw’n arbenigwyr ar ganfod pan nad yw 
ymddygiad eu plentyn yn normal iddyn nhw ac y gallai fod oherwydd salwch. Dylech 
gydnabod dealltwriaeth rhieni o iechyd eu plant, yn enwedig pan fydd oedran neu anabledd 
plentyn yn ei gwneud yn anodd cyfathrebu â nhw. 

33.  Hyd yn oed pan fydd plant yn gallu gwneud eu penderfyniadau eu hunain, efallai y byddant 
yn dymuno parhau i gael eu cefnogi gan eu rhieni. Dylech rannu gwybodaeth berthnasol â 
rhieni yn unol â’r gyfraith a’r canllawiau ym mharagraffau 37, 54, 55 & 71. 

 

Cael gafael ar gofnodion meddygol gan blant, pobl ifanc a 
rhieni 

34. Mae cael gafael ar gofnodion meddygol yn rhan allweddol o sicrhau bod pobl ifanc a’u rhieni 
yn gallu cymryd rhan weithredol yn eu gofal. Mae gan blant a phobl ifanc â gallu hawl 
gyfreithiol i gael gafael ar eu cofnodion iechyd eu hunain a gallant ganiatáu neu atal 

mynediad gan eraill, gan gynnwys eu rhieni. Beth bynnag sy’n digwydd, dylech fel arfer 
adael i blant a phobl ifanc weld eu cofnodion iechyd eu hunain. Ond ni ddylid gadael iddynt 
gael gafael ar wybodaeth a fyddai’n achosi niwed difrifol iddynt nac at unrhyw wybodaeth 
am berson arall heb ganiatâd y person arall. 

35. Dylech adael i rieni weld cofnodion meddygol eu plentyn os yw’r plentyn neu’r person ifanc 
yn rhoi caniatâd, neu os nad oes ganddo alluedd i wneud hynny, ac os nad yw’n mynd yn 
groes i les pennaf y plentyn. Dylech barhau i adolygu’r penderfyniad hwn a chwmpas y 
penderfyniad. 

36. Os yw’r cofnodion yn cynnwys gwybodaeth a roddwyd yn gyfrinachol gan y plentyn neu’r 
person ifanc, ni ddylech ddatgelu’r wybodaeth heb eu caniatâd fel arfer.  
 

37. Nid yw ysgariad na gwahanu yn effeithio ar gyfrifoldeb rhiant, a dylech ganiatáu i’r ddau 
riant gael mynediad rhesymol at gofnodion iechyd eu plant.  

 
 

38. Os byddwch yn dod yn ymwybodol nad yw un rhiant am i riant arall gael mynediad at 
gofnodion ei blentyn, neu os yw’n cyfyngu ar wybodaeth sy’n berthnasol i ofal y plentyn, 
dylech ymchwilio i’r rhesymau dros hyn. 
 

39. Os oes gennych bryderon bod y rhiant sydd â mynediad cyfyngedig yn risg wirioneddol i’r 
plentyn, dylech ddilyn gweithdrefnau lleol ac adrannau’r canllawiau hyn ar ddiogelu (gweler 
paragraffau 91-168 yn y canllawiau hyn) a chadw cofnodion am bryderon diogelu (gweler 
paragraffau 147-153 yn y canllawiau hyn). 

 

40. Os nad yw’n ymddangos bod y rhiant arall yn peri risg, dylech egluro manteision rhannu 
gwybodaeth berthnasol â’r rheini sydd â chyfrifoldeb rhiant ac egluro sut bydd hyn yn 
hyrwyddo gofal effeithiol am y plentyn.  
 

41. Gall y sefyllfaoedd hyn fod yn gymhleth ac yn heriol ond rhaid i’r plentyn neu’r person ifanc 
fod yn brif ystyriaeth i chi bob amser wrth benderfynu sut i fwrw ymlaen.  

Addasrwydd i weithio gyda phlant a phobl ifanc  
42. Mae gofal clinigol da i blant yn dibynnu ar staff clinigol sydd wedi’u hyfforddi’n arbennig 

ynghyd ag offer, cyfleusterau ac amgylchedd sy’n briodol i anghenion plant. Os oes gennych 
blant a phobl ifanc fel cleifion, dylech sicrhau eich bod wedi cael yr hyfforddiant a’r profiad 
priodol mewn gofal clinigol plant yn eich arbenigedd chi. Dylech gymryd camau i sicrhau, lle 
bynnag y bo modd, eich bod chi ac aelodau o’ch tîm yn gallu cael mynediad at yr eiddo, yr 
offer a’r adnoddau priodol eraill sydd eu hangen i ddarparu gofal da. Os oes gennych 
oedolion fel cleifion hefyd, dylech archwilio ar wahân y gofal rydych chi’n ei ddarparu i blant 
a phobl ifanc.  

43. Os ydych chi’n gyfrifol am recriwtio neu gyflogi pobl, neu os ydych chi fel arall yn rheoli pwy 
sy’n gallu gweithio gyda phlant neu bobl ifanc yn eich gofal, rhaid i chi sicrhau bod eu 

haddasrwydd yn cael ei wirio.  

a. Yn Lloegr, mae Cyflogwyr y GIG (rhan o Gynghrair y GIG) wedi cyhoeddi cyngor ar 
arferion cyflogaeth da, gan gynnwys cyn ac ar ôl cyflogaeth, y Gwasanaeth Datgelu a 
Gwahardd, hysbysiad rhybudd, cynllun fetio a gwahardd ac archwiliadau eraill. 

b. Yng Ngogledd Iwerddon, AccessNI sy’n gyfrifol am archwilio cofnodion troseddol.  

c. Yn yr Alban, Disclosure Scotland sy’n gweinyddu archwiliadau datgelu a’r cynllun 
Amddiffyn Grwpiau Agored i Niwed (PVG), gan gynnwys aelodaeth orfodol PVG ar 
gyfer rolau a reoleiddir. Dylech ddilyn canllawiau perthnasol yr Alban ar recriwtio mwy 
diogel, gan gynnwys gwiriadau cyn ac ar ôl cyflogaeth a rhwymedigaethau atgyfeirio. 

d. Yng Nghymru, y Gwasanaeth Datgelu a Gwahardd sy’n gyfrifol am wiriadau cofnodion 
troseddol a Phartneriaeth Cydwasanaethau GIG Cymru sy’n darparu cyngor ar 
gyflogaeth. 

 

44. Dylech ddilyn ein canllawiau ar fynegi pryderon am ddiogelwch cleifion os oes gennych 
bryderon bod plant neu bobl ifanc mewn perygl o niwed, neu o bosibl mewn perygl o niwed, 
oherwydd effaith polisïau gweithdrefnau, neu ymddygiad, perfformiad neu iechyd 
cydweithiwr. 

Parhad gofal a phontio rhwng gwasanaethau 
45. Os ydych chi’n gyfrifol am rannu gwybodaeth am ofal plentyn, neu am drosglwyddo i 

gydweithiwr neu arbenigedd arall, dylech ddilyn y canllawiau ar barhad gofal yn y ddogfen 
Arfer meddygol da, paragraffau 65. Gallai hyn fod yn arbennig o bwysig os caiff claf ei drin 
rhwng gwasanaethau pediatrig ac oedolion, neu ar gyfer pobl ifanc nad oes ganddynt 
gefnogaeth deuluol gyson o bosibl.  

Pennod 3: Gwneud penderfyniadau  
46. Mae’r bennod hon o’r canllawiau yn rhoi gwybodaeth am sut i fynd ati i asesu lles pennaf a 

galluedd i gydsynio. Mae hefyd yn ymdrin â’r mathau o benderfyniadau a wneir am ofal 
person ifanc. Mae hyn yn cynnwys penderfyniadau a wneir am resymau crefyddol, 
cymdeithasol, diwylliannol neu emosiynol yn bennaf, yn ogystal â phenderfyniadau ynghylch 
cynnwys pobl ifanc mewn ymchwil a rhagnodi meddyginiaethau. 

47. Gallwch roi triniaeth feddygol i blentyn neu berson ifanc gyda’u caniatâd nhw os ydynt yn 
gymwys, neu gyda chaniatâd rhiant neu’r llys. Gallwch ddarparu triniaeth frys heb ganiatâd i 
achub bywyd plentyn neu berson ifanc, neu i atal dirywiad difrifol yn ei iechyd. 

48. Dylech gynnwys plant a phobl ifanc gymaint â phosibl mewn penderfyniadau am eu gofal, 
hyd yn oed pan nad ydynt yn gallu gwneud penderfyniadau ar eu pen eu hunain. 

 

http://www.nhsemployers.org/
http://www.nhsconfed.org/
https://www.gov.uk/government/organisations/disclosure-and-barring-service
https://www.gov.uk/government/organisations/disclosure-and-barring-service
https://www.justice-ni.gov.uk/articles/about-accessni
https://www.gov.uk/government/organisations/disclosure-and-barring-service
https://pcgc.gig.cymru/

Asesu lles pennaf 
49. Bydd asesiad o les pennaf yn cynnwys yr hyn a nodir yn glinigol mewn achos penodol. Dylech 

hefyd ystyried: 

a. barn y plentyn neu’r person ifanc, i’r graddau y gall ei mynegi, gan gynnwys unrhyw 
ddewisiadau a fynegwyd yn flaenorol 

b. barn rhieni  

c. barn pobl eraill sy’n agos at y plentyn neu’r person ifanc 

d. credoau a gwerthoedd diwylliannol, crefyddol neu gredoau a gwerthoedd eraill y 
plentyn neu’r rhieni  

e. barn gweithwyr gofal iechyd proffesiynol eraill sy’n ymwneud â darparu gofal i’r 
plentyn neu’r person ifanc, ac unrhyw weithwyr proffesiynol eraill sydd â diddordeb 
yn eu lles 

f. pa ddewis, os oes mwy nag un, fydd yn cyfyngu leiaf ar opsiynau’r plentyn neu’r 
person ifanc yn y dyfodol. 

50. Nid yw’r rhestr hon yn hollgynhwysfawr. Bydd y pwysau a roddwch ar bob pwynt yn dibynnu 
ar yr amgylchiadau, a dylech ystyried unrhyw wybodaeth berthnasol arall. Ni ddylech wneud 
tybiaethau heb gyfiawnhad am les pennaf plentyn neu berson ifanc ar sail ffactorau 
amherthnasol neu wahaniaethol, fel ei ymddygiad, ei ymddangosiad neu ei anabledd. 

Asesu galluedd i gydsynio  
51. Rhaid i chi benderfynu a yw person ifanc yn gallu deall natur, pwrpas a chanlyniadau posibl 

ymchwiliadau neu driniaethau rydych chi’n eu cynnig, yn ogystal â chanlyniadau peidio â 
chael triniaeth. Dim ond os ydynt yn gallu deall, cadw, defnyddio a phwyso a mesur yr 
wybodaeth hon, a chyfleu eu penderfyniad i eraill, y gallant gydsynio i’r ymchwiliad neu’r 
driniaeth honno. Mae hynny’n golygu bod yn rhaid i chi wneud yn siŵr bod yr holl 
wybodaeth berthnasol wedi cael ei darparu a’i thrafod yn drylwyr cyn penderfynu a oes gan 
blentyn neu berson ifanc y galluedd i gydsynio neu beidio. Gweler ein canllawiau manylach ar 
Wneud penderfyniadau a chydsynio. 

52. Mae’r gallu i gydsynio yn dibynnu mwy ar allu pobl ifanc i ddeall a phwyso a mesur opsiynau 
nag ar oedran. Wrth asesu galluedd person ifanc i gydsynio, dylech gofio: 

a. yn 16 oed gellir rhagdybio bod gan berson ifanc y galluedd i gydsynio (gweler 
paragraffau 57-60) 

b. y gallai person ifanc dan 16 oed fod yn meddu ar y galluedd i gydsynio, gan 
ddibynnu ar ei aeddfedrwydd a’i allu i ddeall yr hyn y bydd y penderfyniad yn ei 
olygu.  

53. Mae’n bwysig eich bod yn asesu aeddfedrwydd a dealltwriaeth ar sail unigol ac o ran 
cymhlethdod a phwysigrwydd y penderfyniad sydd i’w wneud. Mae hefyd yn bwysig nad yw 
gwahaniaethau o ran cyfathrebu na niwrowahaniaeth yn cael eu camddehongli fel diffyg 
gallu. Dylech gofio efallai na fydd gan berson ifanc sydd â’r gallu i gydsynio i driniaeth syml, 
sy’n gymharol ddi-risg, y gallu o reidrwydd i gydsynio i driniaeth gymhleth sy’n cynnwys 

https://www.gmc-uk.org/cy/professional-standards/the-professional-standards/decision-making-and-consent

risgiau uchel neu ganlyniadau difrifol. Gall y gallu i gydsynio hefyd gael ei effeithio gan eu 
datblygiad corfforol ac emosiynol a chan newidiadau yn eu hiechyd a’u triniaeth. 

Plant a phobl ifanc sydd heb alluedd i gydsynio  
54. Os nad oes gan blentyn y galluedd i gydsynio, dylech ofyn am ganiatâd ei riant. Fel arfer, 

mae’n ddigon cael caniatâd gan un rhiant. Fodd bynnag, gall fod amgylchiadau lle dylid gofyn 
am ganiatâd gan bawb sydd â chyfrifoldeb rhiant (gweler paragraff 61 a Chredoau personol 
ac arfer meddygol). Os na all rhieni gytuno ac os na ellir datrys anghydfodau’n anffurfiol, 
dylech geisio cyngor cyfreithiol ynghylch a ddylech wneud cais i’r llys. 

55. Mae’r fframwaith cyfreithiol ar gyfer trin pobl ifanc 16 a 17 oed sydd heb y galluedd i 
gydsynio yn amrywio ledled y DU. 

a. Yng Nghymru, Lloegr a Gogledd Iwerddon, gall rhieni gydsynio i ymchwiliadau a 
thriniaeth sydd er lles pennaf y person ifanc. 

b. Yng Nghymru a Lloegr, gellir darparu triniaeth hefyd er lles pennaf y person ifanc heb 
ganiatâd y rhieni. Er hyn, gall barn rhieni fod yn bwysig wrth asesu lles pennaf y 
person ifanc. Gweler paragraffau 49 a 50. 

c. Yng Ngogledd Iwerddon, gellir darparu triniaeth er lles pennaf y person ifanc os na ellir 
cysylltu â rhiant. Er hyn, dylech geisio cyngor cyfreithiol ynghylch gwneud cais am 
gymeradwyaeth y llys ar gyfer ymyriadau sylweddol (ac eithrio ymyriadau brys). 

d. Yn yr Alban, mae pobl ifanc 16 a 17 oed sydd heb y galluedd i gydsynio yn cael eu trin 
fel oedolion heb alluedd, a gellir rhoi triniaeth i ddiogelu neu hybu eu hiechyd. 

Pobl ifanc sydd â’r galluedd i gydsynio  
56. Dylech annog pobl ifanc i gynnwys eu rhieni yn y broses o wneud penderfyniadau pwysig. 

Ond dylech fel arfer lynu wrth unrhyw benderfyniad y mae ganddynt y gallu i’w wneud eu 
hunain (gweler paragraffau 57-60 & 80-90). Dylech hefyd ystyried cynnwys aelodau eraill o’r 
tîm amlddisgyblaethol, eiriolwr annibynnol, gweithiwr proffesiynol penodol neu ddynodedig, 
neu glinigydd arweiniol ar gyfer amddiffyn plant pe bai eu cyfraniad yn helpu pobl ifanc i 
wneud penderfyniadau. Gall hyn fod yn arbennig o bwysig i bobl ifanc mewn gofal. 

Os bydd person ifanc yn gwrthod triniaeth  
57. Mae parchu barn pobl ifanc yn bwysig wrth wneud penderfyniadau am eu gofal. Os byddant 

yn gwrthod triniaeth, yn enwedig triniaeth a allai achub eu bywyd neu atal dirywiad difrifol 
yn eu hiechyd, mae hyn yn her y mae angen i chi ei hystyried yn ofalus. 

58. Ni all rhieni ddiystyru cydsyniad cymwys person ifanc i driniaeth sydd, yn eich barn chi, er lles 
pennaf y person ifanc. Ond gallwch ddibynnu ar gydsyniad rhieni pan nad oes gan blentyn y 
galluedd i gydsynio.  

a. Yn yr Alban, ni all rhieni awdurdodi triniaeth os yw person ifanc cymwys wedi 
gwrthod y driniaeth honno. 

b. Yng Nghymru, Lloegr a Gogledd Iwerddon, mae’r gyfraith ar rieni yn diystyru gallu 
pobl ifanc cymwys i wrthod triniaeth yn gymhleth. Os oes person ifanc cymwys yn 
gwrthod triniaeth a’ch bod yn meddwl bod y driniaeth honno er ei les gorau, 
dylech geisio cyngor cyfreithiol  

59. Rhaid i chi bwyso a mesur yn ofalus y niwed i hawliau plant a phobl ifanc o ddiystyru 
gwrthodiad yn erbyn manteision triniaeth, fel y gellir gwneud penderfyniadau er eu lles 
pennaf. Yn yr amgylchiadau hyn, dylech ystyried cynnwys aelodau eraill o’r tîm 
amlddisgyblaethol, eiriolwr annibynnol, gweithiwr proffesiynol penodol neu ddynodedig, neu 
glinigydd arweiniol ar gyfer amddiffyn plant. Gall cyngor cyfreithiol fod yn ddefnyddiol wrth 
benderfynu a ddylech wneud cais i’r llys i ddatrys anghydfodau ynghylch lles pennaf na ellir 
eu datrys yn anffurfiol. 

60. Dylech hefyd ystyried cynnwys yr un cydweithwyr hyn cyn ceisio cyngor cyfreithiol os bydd 
rhieni’n gwrthod triniaeth sy’n amlwg er lles pennaf plentyn neu berson ifanc sydd ag anallu, 
neu os bydd person ifanc â gallu a bod ei rieni’n gwrthod triniaeth o’r fath. I gael rhagor o 
arweiniad ar y materion hyn, darllenwch ein canllawiau ar Wneud Penderfyniadau a 
chydsynio a Thriniaeth a gofal tuag at ddiwedd oes. 

Triniaethau a gyflawnir yn bennaf am resymau crefyddol, 
diwylliannol, cymdeithasol neu emosiynol 
 
61. Weithiau, mae’n bosibl y bydd claf yn gofyn am ofal neu driniaethau am resymau nad ydynt 

yn feddygol yn bennaf, ond yn hytrach, am resymau sy’n gysylltiedig â chredoau crefyddol, 
arferion diwylliannol, neu ffactorau cymdeithasol. Mae’r gyfraith yn caniatáu triniaethau nad 
ydynt yn cynnig manteision therapiwtig amlwg neu fanteision therapiwtig ar unwaith i blant 
neu bobl ifanc, ar yr amod eu bod er eu lles pennaf (gweler paragraffau 49 a 50) a’u bod yn 
cael eu cyflawni gyda chydsyniad priodol (gweler paragraff 54). Caiff rhai triniaethau 
penodol, fodd bynnag, eu gwahardd gan y gyfraith. Gweler paragraff 7 o Gredoau personol 
ac arfer meddygol.  

62. Er mwyn asesu lles pennaf plentyn neu berson ifanc dylech ystyried ei gredoau a’i werthoedd 
crefyddol a diwylliannol (a rhai ei rieni), yn ogystal ag unrhyw fanteision cymdeithasol, 
seicolegol ac emosiynol. Gall hyn fod yn berthnasol mewn penderfyniadau a wneir am 
resymau crefyddol neu ddiwylliannol, neu i gywiro nodweddion corfforol mewn modd 
llawfeddygol nad ydynt yn peryglu bywyd nac iechyd y plentyn. Gweler ein canllawiau 
manylach ar Gredoau personol ac arfer meddygol i gael rhagor o wybodaeth. 

Ymchwil 
63. Fel y nodir yn ein canllawiau manylach Arfer da mewn ymchwil, mae ymchwil yn chwarae 

rhan hollbwysig yn y gwaith o wella canlyniadau iechyd (gweler paragraff 7 Arfer da mewn 
ymchwil). Gall ymchwil sy’n cynnwys plant a phobl ifanc fod o fudd uniongyrchol i’w gofal a 
bod o fudd i bob plentyn; ond fe allent fod yn agored i niwed oherwydd na allant gydnabod 
yr hyn sydd er eu lles pennaf, mynegi eu hanghenion neu amddiffyn eu hawliau bob amser. 

64. Dim ond pan na all ymchwil ar oedolion ddarparu’r un manteision y dylai plant neu bobl ifanc 
gymryd rhan mewn ymchwil. Gallant fod yn rhan o ymchwil sydd ag un o’r canlynol: 

a. manteision posibl i blant neu bobl ifanc yn gyffredinol – ar yr amod nad yw’r ymchwil 
yn mynd yn groes i’w lles pennaf neu nad yw ond yn cynnwys risg isel neu fach iawn o 
niwed (dylai’r asesiad o’r risg hon hefyd ddibynnu ar farn y plentyn neu’r person ifanc) 

b. manteision therapiwtig posibl iddynt sy’n drech nag unrhyw risgiau y gellir eu 
rhagweld, y dylid eu cadw mor isel â phosibl. 

65. Fel arfer, ni ddylai plant a phobl ifanc gymryd rhan mewn ymchwil os ydynt yn gwrthwynebu 
neu os yw’n ymddangos eu bod yn gwrthwynebu mewn geiriau neu weithredoedd, hyd yn 
oed os yw eu rhieni’n rhoi caniatâd. Os gallant gydsynio drostynt eu hunain, dylech barhau i 
ystyried cynnwys eu rhieni, yn dibynnu ar natur yr ymchwil. 

66. Rhaid i chi beidio â rhoi pwysau ar blant, pobl ifanc na’u rhieni i gydsynio i ymchwil gan 
ddisgwyl unrhyw fudd therapiwtig, ariannol neu unrhyw fudd arall. Gweler ein canllawiau 
manylach ar Adnabod a rheoli gwrthdaro rhwng buddiannau. 

67. Cyn cynnwys plant neu bobl ifanc mewn ymchwil, dylech geisio cyngor a chael y 
gymeradwyaeth angenrheidiol gan bwyllgor moeseg ymchwil perthnasol, y Cyngor Ymchwil 
Feddygol neu goleg brenhinol meddygol.  

Rhoi, trawsblannu, storio a defnyddio organau a meinwe  
68. Pasiwyd Deddf Meinweoedd Dynol 2004 a Deddf Meinweoedd Dynol (Yr Alban) 2006 yn dilyn 

ymchwiliadau i storio organau a meinweoedd plant heb gydsyniad priodol. Mae’r Deddfau’n 
sicrhau bod cydsynio’n ganolog i storio a defnyddio organau a meinweoedd plant a phobl 
ifanc yn gyfreithlon, ac i dynnu deunydd o’r fath ar ôl marwolaeth. Mae’r Awdurdod 
Meinweoedd Dynol yn rheoleiddio ac yn cyhoeddi codau ymarfer ar weithgareddau sy’n dod 
o dan y Ddeddf yng Nghymru, Lloegr a Gogledd Iwerddon. Gweinidogion yr Alban sydd â’r 
pwerau hynny yn yr Alban. 

Rhoi presgripsiwn am feddyginiaethau 
69. Os ydych chi’n cynnig neu’n rhoi presgripsiwn am feddyginiaethau i blant, dylech fod yn 

gyfarwydd â’r canllawiau cyfredol a gyhoeddwyd yn Llyfr Fformiwlâu Cenedlaethol Prydain ar 
gyfer Plant. Dilynwch ein canllawiau Arfer da wrth gynnig, presgripsiynu, darparu a rheoli 
meddyginiaethau a dyfeisiau. 

 

Pennod 4: Cyfrinachedd a rhannu gwybodaeth   
70. Mae’r bennod hon yn nodi egwyddorion cyfrinachedd a rhannu gwybodaeth. Mae hyn yn 

cynnwys datgelu gwybodaeth gyda neu heb ganiatâd, neu ddatgeliadau lle nad oes gan y 
plentyn neu’r person ifanc y galluedd i gydsynio. Mae hefyd yn nodi gwybodaeth am wneud 
datgeliadau er budd y cyhoedd a phryd mae datgeliadau’n ofynnol yn ôl y gyfraith. 

https://www.hta.gov.uk/
https://www.hta.gov.uk/
https://www.gmc-uk.org/cy/professional-standards/the-professional-standards/good-practice-in-prescribing-and-managing-medicines-and-devices
https://www.gmc-uk.org/cy/professional-standards/the-professional-standards/good-practice-in-prescribing-and-managing-medicines-and-devices


 

 

 

 

gmc-uk.org 15 

 

Egwyddorion cyfrinachedd  
71. Mae parchu cyfrinachedd cleifion yn rhan hanfodol o ofal da. Mae hyn yn berthnasol pan 

fydd y claf yn blentyn neu’n berson ifanc yn ogystal â phan fydd y claf yn oedolyn.  

72. Mae cyfrinachedd yn ganolog i’r ymddiriedaeth rhwng gweithwyr meddygol proffesiynol a 
chleifion. Heb yr ymddiriedaeth hon, gallai plant a phobl ifanc wneud y canlynol: 

a. peidio â gofyn am ofal a chyngor meddygol 

b. bod yn amharod i rannu gwybodaeth bwysig 

c. peidio â dweud yr holl ffeithiau sydd eu hangen arnoch i ddarparu gofal da.  

73. Efallai y bydd pobl ifanc yn eu harddegau yn arbennig o bryderus am gadw gwybodaeth 
gyfrinachol oddi wrth eu rhieni, ysgolion, gwasanaethau plant, yr heddlu ac asiantaethau 
statudol eraill. Yn yr un modd, gallai pobl ifanc, rhieni, oedolion eraill sy’n derbyn gofal 
seiciatrig, a phobl eraill sy’n agored i niwed fod â phryderon cynyddol am rannu gwybodaeth 
gyfrinachol. 

74. Ond mae’n hanfodol rhannu gwybodaeth yn briodol er mwyn darparu gofal diogel ac 
effeithiol, i’r unigolyn ac i’r gymuned ehangach. Mae hefyd yn ganolog i amddiffyn plant yn 
effeithiol (gweler Pennod 5: Amddiffyn plant).  

75. Nid yw cyfrinachedd yn ddyletswydd ddiamod. Rhaid i chi rannu gwybodaeth gyfrinachol am 
berson os yw unrhyw un o’r canlynol yn berthnasol: 

a. os yw’n ofynnol yn ôl y gyfraith 

b. i ymateb i orchymyn llys. 

76. Gallwch rannu gwybodaeth gyfrinachol am berson os yw unrhyw un o’r canlynol yn 
berthnasol. 

a. Mae’r person dan sylw wedi rhoi ei gydsyniad i chi rannu’r wybodaeth (neu mae person 
sydd â chyfrifoldeb rhiant wedi rhoi caniatâd os yw’r wybodaeth yn ymwneud â phlentyn 
nad oes ganddo’r galluedd i gydsynio).  

b. Mae cyfiawnhad dros hyn er budd y cyhoedd. Er enghraifft, os yw manteision rhannu’r 
wybodaeth er lles plentyn neu berson ifanc yn fwy na manteision cadw’r wybodaeth yn 
gyfrinachol er budd y cyhoedd a’r unigolyn. 

77. Mae’r un dyletswyddau cyfrinachedd yn berthnasol wrth ddefnyddio, rhannu neu ddatgelu 
gwybodaeth am blant a phobl ifanc ag am oedolion. Dylech wneud y canlynol: 

a. datgelu gwybodaeth sy’n nodi pwy yw’r claf, dim ond os yw hyn yn angenrheidiol i 
gyflawni pwrpas y datgeliad – ym mhob achos arall dylech sicrhau bod yr wybodaeth 
yn ddienw cyn ei datgelu 

b. rhoi gwybod i’r claf am y ffyrdd posibl o ddefnyddio ei wybodaeth, gan gynnwys sut y 
gellid ei defnyddio i ddarparu ei ofal ac ar gyfer archwiliad clinigol 

c. gofyn am gydsyniad y claf cyn datgelu gwybodaeth a allai ddatgelu pwy ydyw – a oes 
angen yr wybodaeth at unrhyw ddiben arall, ac eithrio o dan yr amgylchiadau 
eithriadol a ddisgrifir yn y canllawiau hyn 

d. datgelu cyn lleied â phosibl. 

Rhannu gwybodaeth gyda chaniatâd plentyn neu berson ifanc  
78. Gall rhannu gwybodaeth â’r bobl iawn helpu i amddiffyn plant a phobl ifanc rhag niwed a 

sicrhau eu bod yn cael y cymorth sydd ei angen arnynt. Gall hefyd leihau nifer y troeon y 
bydd gwahanol weithwyr proffesiynol yn gofyn yr un cwestiynau iddynt. Drwy ofyn am eu 
caniatâd i rannu gwybodaeth berthnasol, rydych chi’n dangos parch tuag atynt ac yn eu 
cynnwys mewn penderfyniadau am eu gofal. 

79. Os yw plant a phobl ifanc yn gallu cymryd rhan yn y broses o wneud penderfyniadau, dylech 
egluro pam mae angen i chi rannu gwybodaeth a gofyn am eu caniatâd. Byddant fel arfer yn 
hapus i chi siarad â’u rhieni a phobl eraill sy’n ymwneud â’u gofal neu driniaeth. 

Rhannu gwybodaeth heb ganiatâd  
80. Os nad yw plentyn neu berson ifanc yn cytuno i ddatgelu, mae amgylchiadau o hyd lle dylech 

ddatgelu gwybodaeth: 

a. pan fydd prif fudd cyhoeddus yn y datgeliad 

b. pan fyddwch o’r farn bod y datgeliad er lles pennaf plentyn neu berson ifanc sydd heb 
yr aeddfedrwydd na’r ddealltwriaeth i wneud penderfyniad am ddatgelu 

c. pan mae’n rhaid i chi ddatgelu gwybodaeth yn ôl y gyfraith, neu oherwydd bod llys yn 
eich cyfarwyddo i wneud hynny. 

81. Wrth ystyried y pwyntiau uchod ym mharagraff 80, rhaid i chi bwyso a mesur y niwed sy’n 
debygol o ddeillio o beidio â rhannu’r wybodaeth yn erbyn y niwed posibl, i’r person ac i’r 
ymddiriedaeth gyffredinol rhwng gweithwyr meddygol proffesiynol a chleifion o bob oed, 
sy’n deillio o ryddhau’r wybodaeth honno. 

 

82. Os bydd plentyn neu berson ifanc sydd â gallu, neu riant, yn gwrthwynebu datgelu 
gwybodaeth, dylech ystyried y rhesymau dros hynny. Dylech bwyso a mesur canlyniadau 
posibl peidio â rhannu’r wybodaeth yn erbyn y niwed y gallai rhannu’r wybodaeth ei achosi. 
Os yw plentyn neu berson ifanc mewn perygl o gael ei gam-drin neu ei esgeuluso, neu eisoes 
yn dioddef hynny, bydd fel arfer er lles pennaf y plentyn neu’r person ifanc i rannu 
gwybodaeth â’r asiantaeth briodol. 

 

83. Os ydych chi’n rhannu gwybodaeth heb ganiatâd, dylech wneud y canlynol: 

a. esbonio pam eich bod wedi gwneud hynny i’r bobl y mae’r wybodaeth yn ymwneud â 
nhw 

b. darparu’r wybodaeth a ddisgrifir ym mharagraff 129, oni bai y byddai gwneud hyn yn 
rhoi’r plentyn, y person ifanc neu unrhyw un arall mewn mwy o berygl 

c. cofnodi eich penderfyniad fel y nodir ym mharagraff 149. 

Budd y cyhoedd  
84. Gallwch ddatgelu, heb ganiatâd, wybodaeth sy’n adnabod y plentyn neu’r person ifanc, er 

budd y cyhoedd. Os yw manteision rhyddhau’r wybodaeth yn drech na diddordeb yr unigolyn 
mewn cadw’r wybodaeth yn gyfrinachol, a diddordeb cymdeithas mewn cynnal 
ymddiriedaeth rhwng gweithwyr meddygol proffesiynol a chleifion, mae er budd y cyhoedd i 
ddatgelu’r wybodaeth. Rhaid i chi wneud y penderfyniad hwn fesul achos, drwy bwyso a 
mesur y gwahanol fuddion dan sylw. 

 

85. Wrth ystyried a ellid cyfiawnhau datgelu, dylech wneud y canlynol: 

a. dweud wrth y plentyn neu’r person ifanc am yr hyn yr ydych yn bwriadu ei ddatgelu a 
pham, oni bai y byddai hynny yn tanseilio’r diben neu’n golygu bod y plentyn neu’r 
person ifanc mewn mwy o berygl o ddioddef niwed 

b. gofyn am gydsyniad i ddatgelu, os ydych chi o’r farn bod y person ifanc yn gymwys i 
wneud y penderfyniad, oni bai nad yw’n ymarferol gwneud hynny. Er enghraifft, 
byddai’n amhriodol gofyn am ganiatâd os ydych chi eisoes wedi penderfynu ei bod yn 
debygol y bydd cyfiawnhad dros ddatgelu er budd y cyhoedd. 

86. Os bydd plentyn neu berson ifanc yn gwrthod cydsynio neu os nad yw’n ymarferol gofyn am 
ei gydsyniad, dylech ystyried y manteision a’r niwed posibl a allai godi yn sgil datgelu. Dylech 
ystyried unrhyw farn a roddir gan y plentyn neu’r person ifanc ynghylch pam na ddylech 
ddatgelu’r wybodaeth. Ond dylech ddatgelu gwybodaeth os yw hyn yn angenrheidiol i 
amddiffyn y plentyn neu’r person ifanc, neu rywun arall, rhag risg o farwolaeth neu niwed 
difrifol. Gall achosion o’r fath godi, er enghraifft, os: 

a. bydd plentyn neu berson ifanc mewn perygl o gael ei esgeuluso neu ei gam-drin yn 
rhywiol, yn gorfforol neu’n emosiynol (gweler paragraffau X i X) 

b. byddai’r wybodaeth yn helpu i atal, canfod neu erlyn troseddau difrifol, fel arfer 
troseddau yn erbyn y person  

c. bydd plentyn neu berson ifanc yn gysylltiedig ag ymddygiad a allai ei roi ef neu rywun 
arall mewn perygl o niwed difrifol, fel bod yn gaeth i rywbeth yn ddifrifol, hunan-
niweidio, neu yrru’n fyrbwyll. 

87. Os ydych chi o’r farn bod cyfiawnhad dros ddatgelu’r wybodaeth, dylech ddatgelu’r 
wybodaeth yn brydlon i unigolyn neu awdurdod priodol. Dylech hefyd gofnodi eich 
trafodaethau a’ch rhesymau. Os ydych chi o’r farn nad oes cyfiawnhad dros ddatgelu, dylech 
gofnodi eich rhesymau dros beidio â datgelu. 

Datgeliadau lle nad oes gan y plentyn alluedd i gydsynio  
88. Fel arfer, bydd plant yng nghwmni rhieni neu oedolion eraill sy’n ymwneud â’u gofal, a 

gallwch ddweud fel arfer a yw plentyn yn cytuno i wybodaeth gael ei rhannu gan ei 
ymddygiad.  

89. O bryd i’w gilydd, bydd plant sydd heb y galluedd i gydsynio yn rhannu gwybodaeth â chi ar y 
ddealltwriaeth nad yw eu rhieni’n cael gwybod. Fel arfer, dylech geisio perswadio’r plentyn i 

gynnwys rhiant mewn amgylchiadau o’r fath. Os bydd yn gwrthod a’ch bod o’r farn ei bod yn 
angenrheidiol ac er lles pennaf y plentyn i’r wybodaeth gael ei rhannu (er enghraifft, er 
mwyn galluogi rhiant i wneud penderfyniad pwysig, neu i ddarparu gofal priodol i’r plentyn), 
gallwch ddatgelu gwybodaeth i rieni neu awdurdodau priodol. Dylech gofnodi eich 
trafodaethau a’ch rhesymau dros rannu’r wybodaeth. 

Datgeliadau sy’n ofynnol yn ôl y gyfraith 
90. Rhaid i chi ddatgelu gwybodaeth fel sy’n ofynnol yn ôl y gyfraith. Rhaid i chi hefyd ddatgelu 

gwybodaeth pan gewch gyfarwyddyd i wneud hynny gan lys. I gael rhagor o wybodaeth, 
darllenwch ein canllawiau manylach: Cyfrinachedd: arfer da wrth ymdrin â gwybodaeth 
cleifion. 

 

 

Pennod 5: Amddiffyn plant  
 

91. Mae’r adran hon o’r canllawiau’n ymdrin â gwybodaeth am eich rôl mewn gweithdrefnau 
amddiffyn plant, egwyddorion cyfathrebu effeithiol, rhannu gwybodaeth a chydweithio lle 
ceir pryderon diogelu, a gwybodaeth am gadw cofnodion a rhoi tystiolaeth. 

92.  Gallwch weld taflen ffeithiau o bwyntiau allweddol o’r bennod hon yma [hyperlink to 
follow].   

93. Mae gan bob plentyn a pherson ifanc hawl i gael ei amddiffyn rhag cael ei gam-drin a’i 
esgeuluso. Mae gweithwyr meddygol proffesiynol yn chwarae rhan hollbwysig yn y gwaith o 
amddiffyn plant rhag cael eu cam-drin a’u hesgeuluso. Gall adnabod risgiau’n gynnar helpu 
plant a phobl ifanc i gael y gofal a’r cymorth sydd eu hangen arnynt i fod yn iach, yn ddiogel 
ac yn hapus, ac i gyflawni eu potensial. Mae hyn yn golygu bod yn rhaid i bob gweithiwr 
meddygol proffesiynol weithredu ar unrhyw bryderon sydd ganddynt am ddiogelwch neu les 
plentyn neu berson ifanc. 

 

94. Mae amddiffyn plant yn faes ymarfer anodd sy’n gallu golygu gwneud penderfyniadau sy’n 
heriol yn emosiynol, sy’n cael eu cymhlethu gan ansicrwydd ac sydd weithiau’n mynd yn 
groes i ddymuniadau rhieni. Dylai gweithwyr meddygol proffesiynol weithio gyda rhieni a 
theuluoedd, lle bo hynny’n bosibl, i sicrhau bod plant a phobl ifanc yn cael y gofal a’r cymorth 
sydd eu hangen arnynt. Ond mewn achosion lle gallai buddiannau a dymuniadau rhieni roi 
diogelwch y plentyn neu’r person ifanc mewn perygl, rhaid i fuddiannau’r plentyn neu’r 
person ifanc ddod yn gyntaf. Gall peidio â gweithredu pan fydd plentyn neu berson ifanc 
mewn perygl arwain at ganlyniadau difrifol i’r plentyn ac i’w deulu. 

 
 

https://www.gmc-uk.org/cy/professional-standards/the-professional-standards/confidentiality
https://www.gmc-uk.org/cy/professional-standards/the-professional-standards/confidentiality

95. Nod y bennod hon o’r canllawiau yw helpu gweithwyr meddygol proffesiynol i amddiffyn 
plant a phobl ifanc sy’n byw gyda’u teuluoedd neu sy’n byw oddi cartref, gan gynnwys y rhai 
sy’n derbyn gofal gan awdurdod lleol. 

 

96. Mae’n hanfodol bod gan bob gweithiwr meddygol proffesiynol yr hyder i weithredu os ydynt 
yn credu bod plentyn neu berson ifanc yn cael ei gam-drin neu ei esgeuluso. Bydd 
cyfiawnhad dros gymryd camau, hyd yn oed os gwelir nad yw’r plentyn neu’r person ifanc 
mewn perygl o gael ei gam-drin neu ei esgeuluso, neu eisoes yn dioddef hynny. Cyn belled â 
bod y pryderon yn ddilys ac yn rhesymol, a bod y gweithwyr meddygol proffesiynol yn 
cymryd camau drwy sianeli priodol. Bydd gweithwyr meddygol proffesiynol sy’n gwneud 
penderfyniadau ar sail yr egwyddorion yn y canllawiau hyn yn gallu cyfiawnhau eu 
penderfyniadau a’u gweithredoedd os byddwn yn cael cwyn am eu hymarfer. 

Dyletswyddau pob gweithiwr meddygol proffesiynol 
97. Rhaid i chi ystyried diogelwch a lles plant a phobl ifanc, p’un a ydych chi’n eu gweld fel 

cleifion fel mater o drefn neu beidio. 

 

98. Pan fyddwch chi’n gofalu am glaf sy’n oedolyn, rhaid i’r claf hwnnw fod yn brif bryder i chi, 
ond rhaid i chi hefyd ystyried a yw eich claf yn peri risg i blant neu bobl ifanc. Rhaid i chi fod 
yn ymwybodol o’r ffactorau risg sydd wedi’u cysylltu â cham-drin ac esgeulustod, a chadwch 
lygad am arwyddion y gallai’r plentyn neu’r person ifanc fod mewn perygl. Ymhlith y 
ffactorau risg mae: 

a. byw gydag oedolion sydd â phroblemau iechyd meddwl neu gamddefnyddio sylweddau 

b. byw mewn cartref lle mae cam-drin domestig yn digwydd 

c. byw mewn tlodi. 

Ond nid yw’r amgylchiadau hyn o reidrwydd yn arwain at gam-drin nac esgeulustod, ac mae 
materion amddiffyn plant yn bodoli ym mhob rhan economaidd-gymdeithasol o gymdeithas. 

 

99. Er mwyn amddiffyn plant a phobl ifanc, mae’n bwysig adnabod arwyddion o gam-drin neu 
esgeulustod yn gynnar a gweithredu’n gyflym. Gall gweithio mewn partneriaeth â rhieni a 
theuluoedd helpu plant a phobl ifanc i gael y gofal a’r cymorth sydd eu hangen arnynt i fod 
yn iach, yn ddiogel ac yn hapus, ac i gyflawni eu potensial. Dylech gadw llygad am arwyddion 
y gallai fod angen cymorth ychwanegol ar deulu, a darparu cymorth o’r fath os yw hynny’n 
rhan o’ch rôl, neu atgyfeirio’r teulu at wasanaethau iechyd eraill neu wasanaethau plant 
awdurdodau lleol er mwyn iddynt allu cael cymorth priodol. 

 

100. Rhaid i chi wybod beth i’w wneud os ydych chi’n poeni bod plentyn neu berson ifanc 
mewn perygl o gael ei gam-drin neu ei esgeuluso, neu eisoes yn dioddef hynny, neu, yn 
achos claf beichiog, bod y plentyn mewn perygl o gael ei gam-drin neu ei esgeuluso ar ôl yr 
enedigaeth. Mae hyn yn golygu y dylech fod â gwybodaeth ymarferol am weithdrefnau lleol 

ar gyfer amddiffyn plant a phobl ifanc yn eich ardal chi. Dylech wybod pwy yw eich gweithiwr 
proffesiynol dynodedig neu’ch clinigydd arweiniol, neu dylech fod wedi nodi cydweithiwr 
profiadol i fynd ato am gyngor, a gwybod sut i gysylltu ag ef. 

 
 

101. Rhaid i chi weithredu ar unrhyw bryderon sydd gennych am blentyn neu berson ifanc a 
allai fod mewn perygl o gael ei gam-drin neu ei esgeuluso, neu a allai fod eisoes yn dioddef 
hynny. 

Dyletswyddau gweithwyr meddygol proffesiynol sy’n gweithio 
gyda phlant neu bobl ifanc 
102. Os ydych chi’n gweithio gyda phlant neu bobl ifanc, rhaid i chi feddu ar yr wybodaeth a’r 

sgiliau i adnabod arwyddion a symptomau cam-drin ac esgeuluso. Rhaid i chi gymryd camau 
priodol a phrydlon os oes angen gwneud hynny. 

 

103. Rhaid i chi fod â meddwl agored wrth ystyried achos posibl anaf, neu wrth ystyried 
arwyddion eraill a allai awgrymu bod plentyn neu berson ifanc yn cael ei gam-drin neu ei 
esgeuluso. Er enghraifft, fel rhan o’r diagnosis gwahaniaethol dylech ystyried a allai cyflwr 
anghyffredin, gan gynnwys cyflwr genetig, fod wedi achosi neu gyfrannu at anaf neu 
symptomau’r plentyn neu’r person ifanc. Rhaid i chi hefyd sicrhau bod anghenion clinigol 
plant a phobl ifanc yn parhau i gael eu diwallu ac nad ydynt yn cael eu cysgodi gan bryderon 
amddiffyn plant. 

 
 

104. Dylech weithio gyda rhieni a theuluoedd, lle bo hynny’n bosibl, i sicrhau bod plant a phobl 
ifanc yn cael y gofal a’r cymorth sydd eu hangen arnynt. Mae hyn yn arbennig o bwysig i 
blant a phobl ifanc sy’n byw mewn amgylchiadau anodd. Er enghraifft, oherwydd eu bod 
nhw’n byw mewn tlodi, neu’n gofalu am riant, neu fod eu rhiant yn yr ysbyty. Dylech fod yn 
ymwybodol o wasanaethau yn eich ardal chi a allai ddarparu cymorth priodol, er enghraifft, 
gwasanaethau a ddarperir gan grwpiau gwirfoddol. 

 

105. Mewn rhai achosion, gall fod yn anodd nodi pryd mae rhyddid rhieni i fagu eu plant yn 
unol â’u credoau personol yn dod yn destun pryder am les corfforol neu emosiynol plentyn 
neu berson ifanc. Dylech ddatblygu eich dealltwriaeth o ffyrdd o fyw, arferion a chredoau’r 
gwahanol gymunedau diwylliannol a chrefyddol rydych chi’n eu gwasanaethu. Gweler ein 
canllawiau manylach ar gredoau personol ac arferion meddygol i gael rhagor o wybodaeth 
am yr hyn rydym yn ei olygu wrth gredoau personol a sut y gall y rhain lywio blaenoriaethau 
a phenderfyniadau cleifion. 

106. Rhaid i chi wneud yn siŵr nad yw eich cefndir eich hun nac unrhyw ragfarnau yn effeithio 
ar eich gwrthrychedd. Wrth benderfynu a ddylid codi pryderon amddiffyn plant gyda rhieni 
neu gydag asiantaethau eraill, rhaid i chi ystyried y materion yn ddiduedd. Rhaid i chi wneud 
yn siŵr nad yw eich barn bersonol am arferion neu gredoau rhieni ac oedolion eraill yn 
effeithio ar eich penderfyniadau amdanyn nhw neu eu teulu. Os nad ydych chi’n siŵr, dylech 
ofyn am gyngor gan sefydliad proffesiynol neu fudiad gwirfoddol sydd â phrofiad o weithio 
gyda chymuned benodol. Neu dylech ofyn am gyngor gan weithiwr proffesiynol penodol neu 
ddynodedig neu glinigydd arweiniol. Os nad ydynt ar gael, dylech ofyn am gyngor gan 
gydweithiwr profiadol. 

 

107. Os ydych chi, ar ôl trafod y materion gyda’r rhieni, yn dal i boeni bod plentyn neu berson 
ifanc mewn perygl o gael ei gam-drin neu ei esgeuluso, neu eisoes yn dioddef hynny, beth 
bynnag fo’r achos, rhaid i chi ddweud wrth asiantaeth briodol. Gweler y canllawiau ym 
mharagraffau 126-129. 

 

108. Os ydych chi’n weithiwr proffesiynol penodol neu ddynodedig neu’n glinigydd arweiniol, 
dylech wneud yn siŵr bod eich cydweithwyr yn gwybod pa gymorth y gallwch ei gynnig a sut 
i gysylltu â chi i gael cyngor a chefnogaeth. 

 

Cyfathrebu a chefnogaeth  
109. Rhaid i chi wrando ar blant a phobl ifanc ac ystyried eu barn nhw wrth wneud 

penderfyniadau fel rhan o weithdrefnau amddiffyn plant. I gael rhagor o wybodaeth am 
gyfathrebu â phlant, pobl ifanc a’u rhieni, darllenwch baragraffau 22-28 & 112-116  y 
canllawiau hyn. 

110. Dylech ddweud wrth blant, pobl ifanc a’u rhieni pan fydd gennych bryderon am gam-drin 
neu esgeulustod, a sut y byddwch yn gweithredu ar y pryderon hyn, oni bai y byddai hyn o 
bosibl yn rhoi’r plentyn neu’r person ifanc, neu unrhyw un arall, mewn perygl o niwed. 

111. Rhaid i chi gael cyngor os nad ydych chi’n siŵr pa risgiau sy’n gysylltiedig â dweud wrth 
rieni am eich pryderon a’r ffordd orau o reoli risgiau o’r fath. 

Diwallu anghenion cyfathrebu  
112.  Mae diwallu anghenion iaith a chyfathrebu plant, pobl ifanc a rhieni yn bwysig mewn 

unrhyw agwedd ar ofal. Mae’n arbennig o bwysig os ydych chi’n amau bod rhywun yn cael ei 
gam-drin neu ei esgeuluso. Os ydych chi’n gwybod ymlaen llaw y bydd pryderon o ran 
amddiffyn plant yn cael eu trafod yn ystod ymgynghoriad, dylech wneud yn siŵr bod 
trefniadau ar waith i ddiwallu anghenion iaith a chyfathrebu’r plentyn neu’r person ifanc a’i 
rieni. Gallai hyn gynnwys, er enghraifft, defnyddio eiriolwr annibynnol neu 
gyfieithydd/dehonglydd. Os ydych chi’n amau bod plentyn neu aelod arall o’r teulu yn cael ei 
gam-drin neu ei esgeuluso, ni ddylech ddibynnu ar blant nac aelodau eraill o’r teulu i 

gyfieithu/dehongli ar ran y rhieni na dibynnu ar y rhieni i gyfieithu/dehongli ar ran y plentyn 
neu’r person ifanc. 

113. Dylech fod yn gallu defnyddio dulliau cyfathrebu sy’n briodol i’ch claf chi. Er enghraifft, os 
ydych chi’n cyfathrebu â phlant ifanc iawn neu bobl ag anableddau dysgu, dylech fod yn 
barod i ddefnyddio dulliau fel iaith sy’n briodol i oedran, cardiau fflach, neu arwyddion i 
gyfathrebu’n effeithiol. Gall cyngor a chefnogaeth gan sefydliadau sydd â gwybodaeth 
arbenigol am anableddau penodol eich helpu i ddiwallu anghenion iaith neu gyfathrebu 
plant, pobl ifanc, neu rieni sydd ag anableddau penodol. 

114. Rhaid i chi wrando ar blant a phobl ifanc a siarad yn uniongyrchol â nhw, gan ystyried eu 
hoedran a’u haeddfedrwydd. Rhaid i chi ateb eu cwestiynau’n onest a gwneud yn siŵr eu 
bod yn gwybod at bwy y gallant droi am gymorth neu gefnogaeth. Gweler ffynonellau cyngor 
a chefnogaeth annibynnol i rieni a theuluoedd am enghreifftiau o sefydliadau sy’n gallu rhoi 
cyngor a chefnogaeth. 

115. Rhaid i chi gymryd barn plant a phobl ifanc o ddifrif a pheidio â diystyru eu pryderon, eu 
hofnau na’u safbwyntiau oherwydd eu hoedran. Hyd yn oed os nad yw plant yn ddigon 
aeddfed i wneud penderfyniadau drostynt eu hunain, mae eu barn a’u dewisiadau yn dal yn 
bwysig. A rhaid i chi ystyried eu barn wrth asesu eu lles pennaf. Am ragor o gyngor, gweler 
paragraffau 49-50.  

116. Mewn rhai achosion, gall cael rhiant yn yr ystafell yn ystod ymgynghoriad atal plentyn neu 
berson ifanc rhag bod yn agored am yr hyn sydd wedi digwydd iddo, neu am unrhyw 
bryderon neu ofnau sydd ganddo. Yn yr amgylchiadau hyn, dylech ystyried siarad â’r plentyn 
neu’r person ifanc heb i’r rhiant fod yn bresennol, mewn amgylchedd addas a gyda chymorth 
priodol ar gael iddynt. Er enghraifft, drwy gael gweithiwr iechyd proffesiynol arall, 
cydweithiwr profiadol, neu berson cymorth yn bresennol. 

Trafod pryderon gyda phlant, pobl ifanc a rhieni  
117. Nid yw’r rhan fwyaf o bobl yn niweidio plant yn fwriadol yn eu gofal. Ond mae nifer fach o 

rieni yn cam-drin neu’n esgeuluso eu plant, ac maen nhw’n anonest wrth ddweud wrthych 
am ddigwyddiadau neu eu ffordd o fyw. Rhaid i chi wrando’n ofalus ar rieni, plant a phobl 
ifanc, archwilio adroddiadau anghyson a chadw meddwl agored am achos anaf plentyn neu 
berson ifanc neu arwydd arall a allai awgrymu cam-drin neu esgeulustod. 

118. Dylech fel arfer drafod unrhyw bryderon sydd gennych am ddiogelwch neu les plant neu 
bobl ifanc gyda’u rhieni. Ni ddylech gadw gwybodaeth yn ôl am eich pryderon, nac am 
benderfyniad i wneud atgyfeiriad, oni bai eich bod yn credu y gallai dweud wrth y rhieni 
gynyddu’r risg o niwed i’r plentyn neu’r person ifanc neu unrhyw un arall. Os yw hyn yn 
anodd ei farnu, neu os nad ydych yn siŵr am y ffordd orau o ddelio â’r sefyllfa, dylech ofyn 
am gyngor gan weithiwr proffesiynol penodol neu ddynodedig neu glinigydd arweiniol. Os 
nad ydynt ar gael, dylech ofyn am gyngor gan gydweithiwr profiadol. 

119. Wrth drafod eich pryderon gyda rhieni, dylech egluro bod gennych ddyletswydd 
broffesiynol neu gyfreithiol i godi pryderon os ydych chi’n meddwl bod plentyn neu berson 
ifanc mewn perygl o gael ei gam-drin neu ei esgeuluso. Dylech egluro pa gamau rydych chi’n 
bwriadu eu cymryd, gan gynnwys os byddwch chi’n cysylltu â gwasanaethau plant yr 

awdurdod lleol. Dylech roi’r wybodaeth hon i’r rhieni pan fyddwch yn dechrau poeni am 
ddiogelwch neu les plentyn neu berson ifanc a thrwy gydol yr amser y mae’r teulu’n 
ymwneud â gweithdrefnau amddiffyn plant. 

120. Rhaid i chi roi gwybod i rieni beth sy’n digwydd, rhoi cyfleoedd iddynt ofyn cwestiynau, a 
bod yn barod i ateb eu cwestiynau’n agored ac yn onest. Drwy fod yn agored ac yn onest 
gyda theuluoedd pan godir pryderon am ddiogelwch neu les plentyn neu berson ifanc, ac 
osgoi sylwadau beirniadol neu ddyrannu bai, gall hyn annog teuluoedd i gydweithredu a 
helpu plant a phobl ifanc i aros gyda’u teuluoedd yn ddiogel. Dylech roi gwybodaeth i rieni 
ynghylch lle gallant gael cymorth ychwanegol a chyngor annibynnol. Gweler ffynonellau 
cyngor a chefnogaeth annibynnol i rieni a theuluoedd am enghreifftiau o sefydliadau sy’n 
gallu rhoi cyngor a chefnogaeth. 

Gweithio mewn partneriaeth 

Gweithio ar y cyd â phobl eraill a chyfathrebu’n effeithiol 
121. Rhaid i chi weithio gyda chydweithwyr yn eich tîm a’ch sefydliad a chyda gweithwyr 

proffesiynol ac asiantaethau eraill, a chyfathrebu’n effeithiol â nhw. Mae hyn yn cynnwys 
ymwelwyr iechyd, nyrsys, gweithwyr cymdeithasol a’r heddlu. 

122. Dylech ddeall a pharchu rolau, cyfrifoldebau, polisïau ac arferion amddiffyn plant 
asiantaethau a gweithwyr proffesiynol eraill, a chydweithredu â nhw. Rhaid i chi fod yn glir 
ynghylch eich rôl a’ch cyfrifoldebau eich hun o ran amddiffyn plant a phobl ifanc, a bod yn 
barod i egluro hyn i gydweithwyr a gweithwyr proffesiynol eraill. 

123. Dylech sicrhau bod gennych systemau effeithiol ar gyfer cyfathrebu ag ymwelwyr iechyd, 
arweinwyr amddiffyn plant, ac asiantaethau statudol eraill, naill ai’n rheolaidd neu yn ôl yr 
angen. Rhaid i chi wybod â phwy i gysylltu a sut i wneud hynny. 

Cymryd rhan mewn gweithdrefnau amddiffyn plant 
124. Os gofynnir i chi gymryd rhan mewn gweithdrefnau amddiffyn plant, rhaid i chi 

gydweithredu’n llawn. Dylai hyn gynnwys mynd i gynadleddau amddiffyn plant, cyfarfodydd 
strategaeth, ac adolygiadau achos i ddarparu gwybodaeth a rhoi eich barn. Mae’n bosibl y 
byddwch yn cael cyfrannu, hyd yn oed os nad oes gennych chi bryderon penodol neu os na 
allwch fod yn bresennol wyneb yn wyneb. Er enghraifft, drwy rannu gwybodaeth unigryw am 
deulu plentyn neu berson ifanc neu drwy drafod gwybodaeth â gweithiwr proffesiynol arall 
cyn y cyfarfod. 

Cyfrinachedd a rhannu gwybodaeth  
125. Nodir egwyddorion lefel uchel ynghylch cyfrinachedd yn gynharach yn y canllawiau hyn 

(gweler Pennod 4). Mae’r paragraffau canlynol yn rhoi gwybodaeth fanylach am rannu 
gwybodaeth yng nghyd-destun gweithdrefnau diogelu ac amddiffyn plant.  

Rhannu gwybodaeth am y rhai sydd mewn perygl  
126. Rhaid i chi ddweud wrth asiantaeth briodol, fel gwasanaethau plant eich awdurdod lleol, 

timau Gwasanaethau Gateway ar gyfer Gwaith Cymdeithasol Plant yn yr Ymddiriedolaeth 
Iechyd a Gofal Cymdeithasol yn yr ardal lle mae’r plentyn yn byw (Gogledd Iwerddon), yr 
NSPCC neu’r Heddlu, yn ddi-oed os ydych chi’n poeni bod plentyn neu berson ifanc mewn 
perygl o gael ei gam-drin neu ei esgeuluso, neu eisoes yn dioddef hynny, oni bai nad yw 
hynny er ei les pennaf (gweler paragraffau 49 a 50). Nid oes angen i chi fod yn sicr bod y 
plentyn neu’r person ifanc mewn perygl o niwed sylweddol i gymryd y cam hwn. Os yw 
plentyn neu berson ifanc mewn perygl o gael ei gam-drin neu ei esgeuluso, neu eisoes yn 
dioddef hynny, bydd canlyniadau posibl peidio â rhannu gwybodaeth berthnasol, yn y 
mwyafrif llethol o achosion, yn drech nag unrhyw niwed y gallai rhannu eich pryderon ag 
asiantaeth briodol ei achosi. 

127. Pan fyddwch yn dweud wrth asiantaeth briodol am eich pryderon, dylech ddarparu 
gwybodaeth am y ddau beth canlynol: 

a. pwy yw’r plentyn neu’r person ifanc, ei rieni ac unrhyw berson arall a allai beri risg iddo 

b. y rhesymau dros eich pryderon, gan gynnwys gwybodaeth am iechyd y plentyn neu’r 
person ifanc, ac unrhyw wybodaeth berthnasol am ei rieni neu ofalwyr. 

128. Dylech ofyn am ganiatâd cyn rhannu gwybodaeth gyfrinachol oni bai fod rheswm cryf 
iawn dros beidio â gwneud hynny. Dyma rai rhesymau pam: 

a. byddai oedi cyn rhannu gwybodaeth berthnasol â pherson neu awdurdod priodol yn 
cynyddu’r risg o niwed i’r plentyn neu’r person ifanc 

b. gall gofyn am ganiatâd gynyddu’r risg o niwed i’r plentyn, i’r person ifanc, i chi, neu i 
unrhyw un arall 

c. oherwydd eich bod eisoes wedi penderfynu bod cyfiawnhad dros ddatgelu er budd y 
cyhoedd. 

129. Dylech ofyn i’r plentyn neu’r person ifanc am ganiatâd os oes ganddo’r galluedd i wneud 
hynny. Os nad oes ganddo’r galluedd, dylech ofyn i riant. Dylech hefyd ofyn am ganiatâd 
unrhyw oedolion rydych chi eisiau rhannu gwybodaeth amdanynt. Wrth ofyn am ganiatâd, 
dylech egluro pam eich bod am rannu gwybodaeth a sut y bydd o fudd i’r plentyn neu’r 
person ifanc. Dylech hefyd egluro pob un o’r canlynol: 

a. pa wybodaeth y byddwch yn ei rhannu 

b. gyda phwy y byddwch yn rhannu’r wybodaeth 

c. sut caiff yr wybodaeth ei defnyddio 

d. ble gallan nhw fynd i gael cyngor a chefnogaeth annibynnol. Gweler ffynonellau cyngor a 
chefnogaeth annibynnol i rieni a theuluoedd am enghreifftiau o sefydliadau. 

Rhannu gwybodaeth heb ganiatâd 
130. Gallwch rannu gwybodaeth gyfrinachol heb ganiatâd:  

a. os yw’n ofynnol yn ôl y gyfraith, neu  

b. os caiff ei gyfarwyddo gan lys, neu  

c. os yw’r manteision i blentyn neu berson ifanc a fydd yn deillio o rannu’r 
wybodaeth yn drech na’r budd i’r cyhoedd ac i’r unigolyn o gadw’r wybodaeth yn 
gyfrinachol.  

131. Rhaid i chi bwyso a mesur y niwed sy’n debygol o ddeillio o beidio â rhannu’r wybodaeth 
yn erbyn y niwed posibl, i’r person ac i’r ymddiriedaeth gyffredinol rhwng gweithwyr 
meddygol proffesiynol a chleifion o bob oed, sy’n deillio o ryddhau’r wybodaeth honno. 

132. Os bydd plentyn neu berson ifanc sydd â gallu, neu riant, yn gwrthwynebu datgelu 
gwybodaeth, dylech ystyried y rhesymau dros hynny. Dylech hefyd bwyso a mesur 
canlyniadau posibl peidio â rhannu’r wybodaeth yn erbyn y niwed y gallai rhannu’r 
wybodaeth ei achosi. Os yw plentyn neu berson ifanc mewn perygl o gael ei gam-drin neu ei 
esgeuluso, neu eisoes yn dioddef hynny, bydd fel arfer er lles pennaf y plentyn neu’r person 
ifanc i rannu gwybodaeth â’r asiantaeth briodol. 

133. Os byddwch yn rhannu gwybodaeth heb ganiatâd, dylech egluro pam eich bod wedi 
gwneud hynny i’r bobl y mae’r wybodaeth yn ymwneud â nhw. Dylech ddarparu’r 
wybodaeth a ddisgrifir ym mharagraff 129, oni bai y byddai gwneud hyn yn rhoi’r plentyn, y 
person ifanc neu unrhyw un arall mewn mwy o berygl. Dylech hefyd gofnodi eich 
penderfyniad fel y nodir ym mharagraff 149. 

Oedi wrth rannu gwybodaeth 
134. Rhaid bod yn ofalus wrth wneud unrhyw benderfyniad i ohirio’r broses o rannu 

gwybodaeth ag asiantaeth briodol lle mae plentyn neu berson ifanc mewn perygl o gael ei 
gam-drin neu ei esgeuluso, neu eisoes yn dioddef hynny, a dim ond mewn amgylchiadau lle 
mae’r risg gynyddol i ddiogelwch neu les y plentyn neu’r person ifanc yn amlwg yn bwysicach 
na manteision rhannu gwybodaeth. Rhaid i chi fod yn gallu cyfiawnhau eich penderfyniad. 
Rhaid i chi gofnodi’r penderfyniad i beidio â rhannu gwybodaeth ar unwaith, ynghyd â’ch 
rhesymau ac unrhyw gyngor rydych chi wedi’i gael. 

 

135. Os byddwch, mewn amgylchiadau eithriadol, yn penderfynu na fyddai rhannu 
gwybodaeth ar unwaith â gwasanaethau plant yr awdurdod lleol neu asiantaeth briodol arall 
er lles pennaf y plentyn neu’r person ifanc, dylech drafod hyn gyda’r plentyn neu’r person 
ifanc, neu ei rieni. Rhaid i chi gadw mewn cysylltiad â’r plentyn neu’r person ifanc ac 
adolygu’r penderfyniad i oedi cyn rhannu gwybodaeth yn rheolaidd. Rhaid i chi geisio sicrhau 
bod y plentyn neu’r person ifanc yn cael y gofal a’r cymorth sydd eu hangen arno. 

 

136. Wrth rannu pryderon am gam-drin neu esgeulustod posibl, nid chi sy’n gwneud y 
penderfyniad terfynol ynghylch y ffordd orau o amddiffyn plentyn neu berson ifanc. Rôl 
gwasanaethau plant yr awdurdod lleol ac, yn y pen draw, y llysoedd yw hynny. Hyd yn oed os 
canfyddir nad yw’r plentyn neu’r person ifanc mewn perygl o gael ei gam-drin neu ei 
esgeuluso, neu eisoes yn dioddef hynny, cyfiawnheir rhannu gwybodaeth ar yr amod bod 
eich pryderon yn cael eu dal yn onest ac yn rhesymol, eich bod yn rhannu’r wybodaeth â’r 
asiantaeth briodol, ac mai dim ond gwybodaeth berthnasol rydych chi’n ei rhannu. 

Mynd ar drywydd eich pryderon 
137. Dylech fynd ar drywydd eich pryderon a mynd â nhw i’r lefel awdurdod nesaf os ydych 

chi’n credu nad yw’r person neu’r asiantaeth y sonioch wrthynt am eich pryderon wedi 
gweithredu arnynt yn briodol a bod plentyn neu berson ifanc yn dal mewn perygl o gael ei 
gam-drin neu ei esgeuluso, neu eisoes yn dioddef hynny. 

Mân bryderon a allai fod yn rhan o ddarlun ehangach 
138. Mae risgiau i ddiogelwch a lles plant neu bobl ifanc yn aml yn dod i’r amlwg dim ond pan 

fydd nifer o bobl yn rhannu’r hyn sy’n ymddangos yn bryderon bach. Gall hyn gynnwys pobl o 
wahanol asiantaethau. Os yw cyflwr neu ymddygiad plentyn neu berson ifanc yn eich arwain 
i ystyried bod camdriniaeth neu esgeulustod yn un esboniad posibl, ond nad ydych chi’n 
meddwl ei fod mewn perygl o niwed sylweddol, dylech drafod eich pryderon gyda’ch 
gweithiwr proffesiynol penodol neu ddynodedig neu’ch clinigydd arweiniol. Os nad ydynt ar 
gael, dylech drafod gyda chydweithiwr profiadol. Os oes modd, dylech wneud hyn heb 
ddatgelu pwy yw’r plentyn neu’r person ifanc. 

139. Os nad yw eich trafodaethau’n rhoi darlun clir o’r posibilrwydd o gam-drin neu esgeuluso, 
dylech ystyried rhannu gwybodaeth berthnasol gyfyngedig ag asiantaethau eraill sydd mewn 
cysylltiad â’r plentyn neu’r person ifanc i benderfynu a oes risg a fyddai’n cyfiawnhau rhannu 
rhagor o wybodaeth. Byddai gwybodaeth berthnasol yn cynnwys pwy yw’r plentyn neu’r 
person ifanc a chrynodeb byr o’r hyn sy’n peri pryder. Rhaid i chi ofyn am ganiatâd i wneud 
hyn fel y disgrifir ym mharagraff 129. Os bydd y person neu’r bobl y gofynnwch iddynt yn 
gwrthod rhoi caniatâd, dylech asesu a yw manteision posibl rhannu gwybodaeth yn drech 
na’r manteision o gadw’r wybodaeth yn gyfrinachol fel y disgrifir ym mharagraff 132. 

140. Os nad ydych yn fodlon bod cyfiawnhad dros rannu gwybodaeth o dan yr amgylchiadau, 
dylech adolygu’r sefyllfa’n rheolaidd, gan ystyried diogelwch a lles y plentyn neu’r person 
ifanc. Dylech annog y rhieni, neu’r plentyn neu’r person ifanc, i gael cymorth a chefnogaeth. 
Os byddwch yn poeni wedyn bod y plentyn neu’r person ifanc mewn perygl o gael ei gam-
drin neu ei esgeuluso, neu eisoes yn dioddef hynny, rhaid i chi ddweud wrth asiantaeth 
briodol fel y nodir ym mharagraff 126. 

Ymateb i geisiadau am wybodaeth 
141. Dylech ystyried pob cais am wybodaeth at ddibenion amddiffyn plant yn gyflym ac o 

ddifrif, gan gofio y gallai gwrthod rhoi’r wybodaeth hon, neu oedi cyn gwneud hynny, 
gynyddu’r risg o niwed i blentyn neu berson ifanc neu danseilio ymdrechion i’w amddiffyn. 

142. Rhaid i chi ymateb yn llawn ac yn gyflym os bydd gorchymyn llys yn gofyn am wybodaeth. 
Rhaid i chi hefyd gydweithredu â cheisiadau am wybodaeth sydd ei hangen ar gyfer 
adolygiadau ffurfiol a gynhelir ar ôl i blentyn neu berson ifanc farw neu gael ei niweidio’n 
ddifrifol, ac y gwyddys bod cam-drin neu esgeulustod wedi bod yn ffactor, neu yr amheuir ei 
fod wedi bod yn ffactor. Pwrpas adolygiad o’r fath yw dysgu gwersi o gamgymeriadau a 
gwella systemau a gwasanaethau i blant a phobl ifanc. Dylech hefyd gydweithredu â 
gweithdrefnau a sefydlwyd i amddiffyn y cyhoedd rhag troseddwyr treisgar a throseddwyr 
rhyw.  

143. Cyn rhannu gwybodaeth gyfrinachol, dylech wneud pob un o’r canlynol. 

a. Gwirio pwy yw’r person sydd wedi gofyn am yr wybodaeth. Er enghraifft, drwy ffonio’n 
ôl os byddwch yn cael cais dros y ffôn gan unigolyn neu asiantaeth nad ydych yn ei 
hadnabod. 

b. Gwneud yn siŵr bod y cais yn ddilys. Deall pam mae’r person neu’r asiantaeth yn gofyn 
am yr wybodaeth, pa wybodaeth sydd ei hangen arnynt, a sut y gallent ddefnyddio’r 
wybodaeth yn y dyfodol. 

c. Gwneud yn siŵr eich bod wedi bodloni un o’r amodau ar gyfer rhannu gwybodaeth a 
nodir ym mharagraff 75 a 76. 

144. Dim ond gwybodaeth sy’n berthnasol i’r cais y dylech ei rhannu. Bydd hyn yn cynnwys 
gwybodaeth am y plentyn neu’r person ifanc, ei rieni, ac unrhyw bobl berthnasol eraill sydd 
mewn cysylltiad â’r plentyn neu’r person ifanc. Bydd gwybodaeth berthnasol yn cynnwys 
ffactorau risg teuluol, fel camddefnyddio cyffuriau ac alcohol, neu achosion blaenorol o gam-
drin neu esgeuluso. Ni ddylech rannu cofnodion cyflawn fel arfer. Os ydych chi’n rhannu 
gwybodaeth heb ganiatâd, dylech ddilyn y cyngor ym mharagraff 133. 

145. Os nad ydych chi’n siŵr a ddylech rannu gwybodaeth ai peidio, dylech drafod eich 
pryderon a’r ffordd orau o reoli unrhyw risg i blentyn neu berson ifanc gyda’ch gweithiwr 
proffesiynol penodol neu ddynodedig neu’ch clinigydd arweiniol neu, os nad ydynt ar gael, 
cydweithiwr profiadol. 

Rhannu gwybodaeth â’r tîm gofal iechyd neu gydag eraill sy’n darparu 
gofal 
146. Os bydd plentyn neu berson ifanc yr amheuir ei fod mewn perygl o gael ei gam-drin neu ei 

esgeuluso, neu eisoes yn dioddef hynny, wedi cael ei atgyfeirio ar gyfer gofal iechyd 
arbenigol, dylech sicrhau eich bod yn cynnwys gwybodaeth berthnasol am y pryderon 
amddiffyn plant yn yr atgyfeiriad. Dylech ddweud wrth y plentyn neu’r person ifanc, neu ei 
rieni, beth sydd wedi cael ei rannu a gyda phwy, oni bai y byddai gwneud hyn yn rhoi’r 
plentyn, y person ifanc neu unrhyw un arall mewn mwy o berygl. 

Cadw cofnodion 
147. Rhaid i chi gadw cofnodion clir, cywir a darllenadwy yn unol ag unrhyw ofynion diogelu 

data. Gweler paragraff 71 Arfer meddygol da a dilynwch ein canllawiau ar gael gafael ar 
gofnodion meddygol (ym mharagraffau 34-41 yn y canllawiau hyn). Rhaid i chi gofnodi eich 
pryderon, gan gynnwys rhai bach, yng nghofnodion y plentyn neu’r person ifanc (ac yng 
nghofnodion ei rieni os oes gennych chi fynediad atynt). Rhaid i chi hefyd gofnodi 
canfyddiadau clinigol, penderfyniadau rydych chi wedi’u gwneud, camau rydych chi wedi’u 
cymryd, gwybodaeth rydych chi wedi’i rhoi a’i chael, a sgyrsiau rydych chi wedi’u cael gyda’r 
plentyn, y person ifanc, ei rieni neu aelodau eraill o’r teulu. Rhaid i chi greu’r cofnodion ar yr 
adeg y bydd y digwyddiadau rydych chi’n eu cofnodi yn digwydd, neu cyn gynted â phosibl ar 
ôl hynny. 

148. Os ydych chi’n rhannu gwybodaeth, rhaid i chi gofnodi hyn yng nghofnodion y plentyn 
neu’r person ifanc. Os ydych chi’n rhannu gwybodaeth am aelodau o deulu’r plentyn neu’r 

person ifanc, dylech gynnwys hyn yn y cofnodion os oes gennych chi fynediad atynt. Dylech 
gynnwys manylion yr wybodaeth y gwnaethoch ei rhannu, gyda phwy y gwnaethoch ei 
rhannu, a pham. Dylech hefyd nodi a roddwyd caniatâd ac, os felly, pwy roddodd y caniatâd. 

149. Os ydych chi’n rhannu gwybodaeth gyfrinachol gyda chaniatâd neu heb ganiatâd, rhaid i 
chi gofnodi’r rhesymau dros eich penderfyniad. Rhaid i chi gofnodi unrhyw gamau rydych chi 
wedi’u cymryd i ofyn am gydsyniad, i roi gwybod iddyn nhw am y datgeliad, neu eich 
rhesymau dros beidio â gwneud hynny, a manylion unrhyw gyngor rydych chi wedi’i gael. 

150. Os byddwch chi’n penderfynu peidio â rhannu gwybodaeth ar ôl cael cyngor, rhaid i chi 
fod yn barod i gyfiawnhau’r penderfyniad hwnnw. Rhaid i chi gofnodi eich penderfyniad a’ch 
rhesymau dros beidio â rhannu gwybodaeth. 

151. Mae cofnodion meddygol yn cael eu creu i gefnogi gofal diogel ac effeithiol, ond gellir eu 
defnyddio at ddibenion eraill. Er enghraifft, mae’n bosibl y byddant yn cael eu defnyddio 
wrth wneud penderfyniadau am ddiogelwch neu les plentyn neu berson ifanc, gan y gallant 
helpu i greu darlun dros amser. Maen nhw’n gallu cael eu defnyddio hefyd fel tystiolaeth yn y 
llys. Mae’n arbennig o bwysig bod cofnodion sy’n ymwneud â cham-drin neu esgeuluso 
posibl plentyn neu berson ifanc wedi cael eu cwblhau, a’u bod yn gywir, wedi’u dyddio a’u 
hamseru, yn ogystal â’u bod yn gwahaniaethu rhwng canfyddiadau clinigol, eich barn chi a 
gwybodaeth a ddarperir gan eraill. Dylech gofnodi’n glir unrhyw ansicrwydd parhaus 
ynghylch y risg o gam-drin neu esgeuluso plentyn neu berson ifanc oherwydd gallai’r 
wybodaeth hon fod yn berthnasol os caiff ei chyfuno â gwybodaeth arall am y plentyn neu’r 
person ifanc, neu ei deulu. 

152. Os nad oes digon o dystiolaeth i gefnogi eich pryderon bod plentyn neu berson ifanc yn 
cael ei gam-drin neu ei esgeuluso, neu os yw’r dystiolaeth yn dangos nad yw natur eich 
pryderon yn gywir, dylech gofnodi hyn yn glir yng nghofnod meddygol y plentyn neu’r person 
ifanc ac yng nghofnodion ei rieni. Dylech egluro i’r plentyn neu’r person ifanc, a’i rieni, pam y 
bydd gwybodaeth am y digwyddiadau hyn yn aros ar eu cofnodion meddygol. 

153. Dylech storio gwybodaeth neu gofnodion gan sefydliadau eraill, megis cofnodion o 
gynadleddau amddiffyn plant, gyda chofnod meddygol y plentyn neu’r person ifanc, neu 
sicrhau y bydd yr wybodaeth hon ar gael i glinigwyr a all fod yn gyfrifol am ofal y plentyn 
neu’r person ifanc. Os ydych chi’n gofalu am sawl aelod o’r teulu, dylech gynnwys 
gwybodaeth am berthnasau teuluol yn eu cofnodion meddygol, neu gysylltiadau rhwng 
cofnodion plentyn neu berson ifanc a’u rhieni, brodyr a chwiorydd neu bobl eraill y mae 
ganddynt gysylltiad agos â nhw. 

Archwiliadau amddiffyn plant 

Ystyriaethau wrth gynnal archwiliadau amddiffyn plant. 
154. Cynhelir archwiliad amddiffyn plant i chwilio am arwyddion bod plentyn neu berson ifanc 

wedi cael ei gam-drin neu ei esgeuluso. Mae hyn yn wahanol i archwiliad clinigol, sy’n ceisio 
canfod beth sydd o’i le ar y plentyn neu’r person ifanc a pha driniaeth y gallai fod ei hangen. 
Rydym yn darparu canllawiau ar gael cydsyniad ar gyfer archwiliadau clinigol, ymchwiliadau, 
neu driniaeth i blant a phobl ifanc ym mharagraffau 51-53. 

155. Cyn cynnal archwiliad amddiffyn plant, rhaid i chi fod yn fodlon eich bod wedi cyflawni 
hyfforddiant arbenigol priodol (gweler paragraff 164) a’i fod yn angenrheidiol ac yn briodol 
yn yr amgylchiadau. Dylech fod yn glir ynghylch yr hyn y mae’r archwiliad wedi’i gynllunio i’w 
gyflawni ac a yw’r canlyniad yn debygol o effeithio ar y camau gweithredu arfaethedig. 
Dylech roi’r dewis i’r plentyn neu’r person ifanc gael oedolyn arall yn bresennol yn ystod yr 
archwiliad, gan ystyried ei amgylchiadau unigol (gallai hyn fod yn rhiant, neu’n hebryngwr 
annibynnol, fel y bo’n briodol). Rhaid i chi osgoi archwiliadau dro ar ôl tro oherwydd gallai’r 
rhain fod yn niweidiol i’r plentyn neu’r person ifanc. 

156. Mae angen caniatâd neu awdurdodiad cyfreithiol arall arnoch i gynnal unrhyw archwiliad 
amddiffyn plant, gan gynnwys asesiad seiciatrig neu seicolegol. Gallwch gael caniatâd neu 
awdurdodiad gan unrhyw un o’r canlynol: 

a. plentyn neu berson ifanc sydd â’r aeddfedrwydd a’r ddealltwriaeth i wneud y 
penderfyniad  

b. person sydd â chyfrifoldeb rhiant os nad oes gan y plentyn neu’r person ifanc 
alluedd i gydsynio (fel arfer mae’n ddigon cael cydsyniad gan un person sydd â 
chyfrifoldeb rhiant) 

c. y llysoedd – er enghraifft, y llysoedd teulu neu’r Uchel Lys. 

157. Rhaid i chi fod yn fodlon bod y person sy’n rhoi caniatâd yn deall pwrpas yr archwiliad a 
beth fydd yn ei olygu. Mae hyn yn cynnwys a fydd lluniau neu ddelweddau eraill yn cael eu 
tynnu a sut y gellid defnyddio canlyniadau’r archwiliad – er enghraifft, fel tystiolaeth yn y 
llys. Rhaid i chi egluro i’r person bod ganddo hawl i wrthod rhoi caniatâd, a beth allai 
ddigwydd os bydd yn gwneud hyn. Rhaid i chi gofnodi’r drafodaeth yng nghofnod meddygol 
y plentyn neu’r person ifanc. 

158. Os bydd yr heddlu neu asiantaeth arall yn dweud wrthych fod person sydd â chyfrifoldeb 
rhiant wedi rhoi caniatâd, dylech wneud yn siŵr bod y person sy’n rhoi caniatâd wedi cael yr 
wybodaeth a ddisgrifir ym mharagraff 157. Dylech ddefnyddio eich barn broffesiynol i 
benderfynu a ddylech gysylltu â’r person sy’n rhoi caniatâd yn uniongyrchol i wirio hyn cyn 
cynnal yr archwiliad.  

159. Rhaid i chi gadw at delerau’r caniatâd. Er enghraifft, os bydd rhywun wedi rhoi caniatâd i 
ddelweddau gael eu tynnu at ddibenion fforensig, ni ddylech ddefnyddio’r delweddau at 
ddibenion eraill – fel addysg neu hyfforddiant – oni bai eich bod wedi cael caniatâd ar 
wahân i wneud hyn. 

160. Mae cyngor ar brofi plant a phobl ifanc am glefyd trosglwyddadwy difrifol wedi’i nodi ym 
mharagraffau 12-16 ein canllawiau Cyfrinachedd: datgelu gwybodaeth am glefydau 
trosglwyddadwy difrifol.    

161. Os bydd plentyn neu berson ifanc sydd â’r galluedd i gydsynio yn gwrthod archwiliad 
amddiffyn plant, dylech drafod ei farn a’i bryderon am yr archwiliad neu beth allai ddigwydd 
wedyn. Gall fod yn ddefnyddiol archwilio a yw ei bryderon yn gysylltiedig â thrawma yn y 
gorffennol, rhwystrau cyfathrebu, neu bryderon, ond rhaid i chi barchu ei benderfyniad, hyd 
yn oed os gallai hyn effeithio ar ansawdd y dystiolaeth fforensig sydd ar gael. Gall plant a 
phobl ifanc sy’n cael yr wybodaeth a’r cymorth sydd eu hangen arnynt, ac sy’n cael gwneud 
penderfyniadau drostynt eu hunain, newid eu penderfyniad yn ddiweddarach. 

162. Weithiau gall plentyn neu berson ifanc wrthod cydsynio oherwydd bod arno ofn y person 
sy’n ei gam-drin, neu oherwydd ei fod dan bwysau i wrthod. Gall y plentyn neu’r person 
ifanc hefyd wrthod cydsynio oherwydd efallai na fydd yn ystyried ei fod mewn perygl o gael 
ei gam-drin neu ei esgeuluso o ganlyniad i gyflyru gan y cyflawnwr. Os ydych chi’n amau y 
gallai hyn fod yn wir, dylech ystyried y risg o niwed i’r plentyn neu’r person ifanc. A dylech 
drafod eich pryderon gyda’ch gweithiwr proffesiynol neu’ch clinigydd arweiniol penodol neu 
ddynodedig neu, os nad ydynt ar gael, gyda chydweithiwr profiadol. Os ydych chi’n poeni 
am ddiogelwch neu les y plentyn neu’r person ifanc, rhaid i chi ddilyn y cyngor a nodir ym 
mharagraffau 126-129. 

163. Os bydd plentyn neu berson ifanc, neu ei rieni, yn gwrthod rhoi caniatâd i archwiliad 
amddiffyn plant sy’n angenrheidiol yn eich barn chi, a’ch bod yn credu bod y plentyn neu’r 
person ifanc mewn perygl uniongyrchol o niwed, dylech gysylltu â’r heddlu a gwasanaethau 
plant yr awdurdod lleol, a all gymryd camau brys i’w hamddiffyn. Os ydych chi o’r farn nad 
yw’r risg yn un sylweddol, dylech ddilyn y cyngor a nodir ym mharagraffau 126-129. 

Hyfforddiant a datblygiad  
164. Rhaid i chi ddatblygu a chynnal yr wybodaeth a’r sgiliau i amddiffyn plant a phobl ifanc ar 

lefel sy’n briodol i’ch rôl chi, a sicrhau eich bod yn gwybod beth i’w wneud os ydych chi’n 
poeni bod plentyn neu berson ifanc mewn perygl o gael ei gam-drin neu ei esgeuluso, neu 
eisoes yn dioddef hynny. Mae gwybodaeth am lefel yr hyfforddiant amddiffyn plant sydd ei 
angen neu ei orfodi ar gyfer rolau gwahanol, a pha mor aml y dylai gweithwyr iechyd 
proffesiynol gael yr hyfforddiant hwnnw, yn cael ei darparu yn y ddogfen Diogelu plant a 
phobl ifanc, a phlant a phobl ifanc mewn gofal: Cymwyseddau ar gyfer staff gofal 
iechyd. Dylech hefyd gymryd rhan mewn hyfforddiant ar sut i gyfathrebu’n effeithiol ag 
amrywiaeth eang o grwpiau o rieni, plant a phobl ifanc. 

165. Os ydych chi’n gweithio gyda phlant a phobl ifanc, dylech fyfyrio’n rheolaidd ar eich 
perfformiad eich hun o ran amddiffyn plant a phobl ifanc, a’ch cyfraniadau at unrhyw dimau 
rydych chi’n gweithio ynddynt. Dylech ofyn am adborth drwy archwilio, trafod achosion, 
adolygu gan gymheiriaid a goruchwylio, a bod yn barod i weithredu ar hynny. Dylech 
gysylltu â’ch gweithiwr proffesiynol neu’ch clinigydd arweiniol penodol neu ddynodedig i 
gael cyngor am gyfleoedd i drafod a dysgu o achosion amddiffyn plant yn eich ardal leol. 
Gweler paragraffau 11-13 Arfer meddygol da i gael rhagor o fanylion. 

166. Os oes cyfleoedd ar gael, dylech ddysgu gan gydweithwyr a gweithwyr proffesiynol eraill. 
Er enghraifft, drwy gymryd rhan mewn hyfforddiant amlddisgyblaethol neu drwy rannu 
arferion gorau a sgiliau. Dylech hefyd geisio datblygu eich gwybodaeth a’ch dealltwriaeth o 
faterion sy’n wynebu grwpiau penodol o bobl, fel anghenion cyfathrebu gwahanol grwpiau o 
bobl anabl, y ffactorau risg ar gyfer cleifion sy’n byw mewn tlodi, neu grwpiau o gleifion a 
allai fod wedi profi gwahaniaethu yn ystod eu taith gofal iechyd. 

167. Os ydych chi’n feddyg penodol neu ddynodedig, yn glinigydd arweiniol neu’n 
gyfarwyddwr meddygol mewn ymddiriedolaeth gofal sylfaenol, grŵp comisiynu clinigol neu 
leoliad arall, dylech gefnogi eich cydweithwyr i ddod o hyd i gyfleoedd hyfforddi a datblygu. 
Gweler paragraff 64 Arfer meddygol da. 

Gweithredu fel tyst arbenigol 
168. Gall gweithwyr meddygol proffesiynol sy’n gweithredu fel tystion arbenigol chwarae rhan 

bwysig yn y system gyfiawnder. Gall ansawdd a dibynadwyedd barn feddygol arbenigol 
wneud gwahaniaeth hollbwysig i degwch penderfyniadau a chanlyniadau unrhyw achos. Os 
gofynnir i chi weithredu fel tyst arbenigol mewn achos amddiffyn plant, rhaid i chi ddilyn y 
canllawiau yn y ddogfen Darparu datganiadau tystion neu dystiolaeth arbenigol fel rhan o 
achos cyfreithiol. 

Pennod 6: Gweithgarwch rhywiol  
 

169. Mae’r bennod hon o’r canllawiau yn ymdrin â phwysigrwydd gwasanaethau iechyd 
rhywiol cyfrinachol, ond mae hefyd yn edrych ar y pethau y dylech eu hystyried os oes 
gennych bryderon bod plentyn neu berson ifanc mewn perthynas gamdriniol neu niweidiol. 
Mae’r bennod hon hefyd yn ymdrin â darparu dulliau atal cenhedlu, erthylu a thriniaeth ar 
gyfer heintiau a drosglwyddir yn rhywiol (STIs). Yn olaf, mae’r bennod hon yn ymdrin â’r hyn 
y dylech ei ystyried os oes gennych wrthwynebiad cydwybodol i driniaeth benodol.  

Gweithgarwch rhywiol 
170. Mae gwasanaeth iechyd rhywiol cyfrinachol yn hanfodol er lles plant a phobl ifanc. Pryder 

am gyfrinachedd yw’r rhwystr mwyaf sy’n atal pobl ifanc rhag gofyn am gyngor ar iechyd 
rhywiol. Mae hynny yn ei dro yn peryglu iechyd pobl ifanc eu hunain ac iechyd y gymuned, 
yn enwedig pobl ifanc eraill. 

171. Gallwch ddatgelu gwybodaeth berthnasol pan fydd hyn er budd y cyhoedd (gweler 
paragraffau X i X) neu pan fydd yn ofynnol i chi wneud hynny yn ôl y gyfraith. Os yw plentyn 
neu berson ifanc yn cymryd rhan mewn gweithgaredd rhywiol camdriniol neu niweidiol 
iawn, rhaid i chi ei amddiffyn drwy rannu gwybodaeth berthnasol â phobl neu asiantaethau 
priodol, fel yr heddlu neu’r gwasanaethau cymdeithasol, yn gyflym ac yn broffesiynol. 

172. Dylech ystyried pob achos yn ôl ei haeddiant, gan ystyried ymddygiad pobl ifanc, eu 
hamgylchiadau byw, eu haeddfedrwydd, unrhyw anableddau dysgu neu gorfforol difrifol, 
profiad o gamdriniaeth neu esgeulustod ac unrhyw ffactorau eraill a allai olygu eu bod yn 
arbennig o agored i niwed. 

173. Fel arfer, dylech rannu gwybodaeth am weithgarwch rhywiol sy’n cynnwys plant dan 13 
oed, os ystyrir nad ydynt yn gallu cydsynio yn gyfreithiol. Mewn amgylchiadau eithriadol 
(gweler paragraffau 70-90 yn y canllawiau hyn) pan fyddwch yn penderfynu peidio â 
rhannu’r wybodaeth hon, dylech wneud y canlynol:  

a. trafod y penderfyniad hwn gyda gweithiwr proffesiynol penodol neu ddynodedig neu 
glinigydd arweiniol ar gyfer amddiffyn plant  

b. ystyried unrhyw amserlenni cyfreithiol ar gyfer adolygu’r penderfyniad hwn 

c. cofnodi eich penderfyniad, a’r rhesymau drosto. 

174 Fel arfer, dylech rannu gwybodaeth am weithgarwch rhywiol camdriniol neu niweidiol 
iawn sy’n ymwneud ag unrhyw blentyn neu berson ifanc. Mae hyn yn cynnwys gweithgarwch 
rhywiol sy’n ymwneud â’r canlynol: 

a. person ifanc sy’n rhy anaeddfed i ddeall neu i gydsynio 

b. gwahaniaethau sylweddol o ran oedran, aeddfedrwydd neu bŵer rhwng partneriaid 
rhywiol 

c. partner rhywiol person ifanc mewn sefyllfa o ymddiriedaeth 

d. grym neu fygythiad o rym, pwysau emosiynol neu seicolegol, llwgrwobrwyo neu daliad, 
naill ai i gymryd rhan mewn gweithgarwch rhywiol neu i’w gadw’n gyfrinach 

e. cyffuriau neu alcohol yn cael eu defnyddio i ddylanwadu ar berson ifanc i gymryd rhan 
mewn gweithgarwch rhywiol pan na fydd yn gwneud hynny fel arall 

f. person y mae’r heddlu neu asiantaethau amddiffyn plant yn gwybod ei fod wedi cael 
perthynas gamdriniol gyda phlant neu bobl ifanc.  

175. Efallai na fyddwch yn gallu barnu a yw perthynas yn gamdriniol heb wybod pwy yw 
partner rhywiol person ifanc, ac mae’n bosibl na fyddai’r person ifanc eisiau ei ddatgelu. 
Os ydych chi’n poeni bod perthynas yn gamdriniol, dylech gydbwyso manteision adnabod 
hunaniaeth partner rhywiol yn ofalus yn erbyn y posibilrwydd o golli ymddiriedaeth wrth 
ofyn am wybodaeth o’r fath, neu ei rhannu. 

Dulliau atal cenhedlu, erthyliad a heintiau a drosglwyddir yn rhywiol 
176. Gallwch ddarparu cyngor a thriniaeth ar atal cenhedlu, erthylu a heintiau a drosglwyddir 
yn rhywiol, heb ganiatâd na gwybodaeth gan rieni, i bobl ifanc dan 16 oed ar yr amod: 

a. eu bod yn deall pob agwedd ar y cyngor a’i oblygiadau 

b. na allwch berswadio’r person ifanc i ddweud wrth ei rieni na gadael ichi ddweud wrthynt 

c. mewn perthynas ag atal cenhedlu a heintiau a drosglwyddir yn rhywiol, bod y person ifanc 
yn debygol iawn o gael rhyw gyda thriniaeth o’r fath neu heb driniaeth o’r fath 

d. bod eu hiechyd corfforol neu feddyliol yn debygol o ddioddef oni bai eu bod yn cael y 
cyngor neu’r driniaeth, ac 

e. ei bod er lles pennaf y person ifanc i gael y cyngor a’r driniaeth heb yn wybod i’r rhieni 
neu heb eu caniatâd.  

177. Dylech gadw ymgynghoriadau’n gyfrinachol hyd yn oed os byddwch yn penderfynu peidio 
â darparu cyngor neu driniaeth. Er enghraifft, os nad yw eich claf yn deall eich cyngor neu 
oblygiadau triniaeth, ac eithrio o dan yr amgylchiadau eithriadol a amlinellir ym 
mharagraffau 80 i 90 a pharagraffau 167 i 175. 

Gwrthwynebiadau cydwybodol 
178. Os yw cyflawni triniaeth benodol neu roi cyngor amdani yn gwrthdaro â’ch credoau 

gwleidyddol, crefyddol, athronyddol neu foesol, ac os gallai’r gwrthdaro hwn effeithio ar y 
driniaeth neu’r cyngor y byddwch yn ei roi, rhaid i chi egluro hyn i’r claf a dweud wrtho 

fod ganddo hawl i weld cydweithiwr arall sydd â chymwysterau addas. Dylech sicrhau bod 
gwybodaeth am wasanaethau amgen ar gael yn rhwydd i bob claf. Efallai y bydd plant a 
phobl ifanc yn benodol yn ei chael hi’n anodd gwneud trefniadau eraill eu hunain, felly 
rhaid i chi wneud yn siŵr bod trefniadau’n cael eu gwneud i gydweithiwr arall sydd â’r 
cymwysterau priodol ymgymryd â’ch rôl cyn gynted â phosibl. I gael rhagor o wybodaeth, 
gweler ein canllawiau ar gredoau personol ac arfer meddygol. 

 

 

Atodiad 1: Pwy yw plant, pobl ifanc a rhieni?  

Pwy yw plant a phobl ifanc?  
Grŵp amrywiol sydd â llawer o anghenion gwahanol yw plant a phobl ifanc. Mae’r canllawiau hyn 
yn berthnasol i blant a phobl ifanc o’u geni hyd at eu pen-blwydd yn 18 oed. 

Rydym yn defnyddio’r term ‘plant’ i gyfeirio at blant iau sydd heb yr aeddfedrwydd na’r 
ddealltwriaeth i wneud penderfyniadau pwysig drostynt eu hunain. 

Rydym yn defnyddio’r term ‘pobl ifanc’ i gyfeirio at blant hŷn neu fwy profiadol sy’n fwy tebygol o 
allu gwneud y penderfyniadau hyn drostynt eu hunain. 

Pwy yw rhieni a’r rheini sydd â chyfrifoldeb rhiant? 
Mae cyfeiriadau at ‘rieni’ yn y canllawiau hyn fel arfer yn golygu’r rheini sydd â chyfrifoldeb rhiant 
dros y plentyn neu’r person ifanc dan sylw. 

Ystyr cyfrifoldeb rhiant yw’r hawliau a’r cyfrifoldebau sydd gan rieni yn ôl y gyfraith dros eu 
plentyn, gan gynnwys yr hawl i gydsynio i driniaeth feddygol ar eu cyfer, hyd at 18 oed yng 
Nghymru, Lloegr a Gogledd Iwerddon ac 16 oed yn yr Alban. 

Efallai y bydd angen i chi gael cyngor cyfreithiol os nad ydych chi’n siŵr pwy sydd â chyfrifoldeb 
rhiant dros blentyn. 

Pwy allai fod â chyfrifoldeb rhiant a mathau tebygol o gyfrifoldeb 
rhiant    
Mae gan famau biolegol gyfrifoldeb rhiant, yn ogystal â thadau biolegol a oedd yn briod â’r fam 
adeg y geni yng Nghymru, Lloegr a Gogledd Iwerddon ac a oedd yn briod â’r fam adeg y 
beichiogiad yn yr Alban. Mae gan dadau dibriod gyfrifoldeb rhiant hefyd os ydynt wedi’u 
cofrestru fel y tad ar dystysgrif geni’r plentyn ers 15 Ebrill 2002 yng Ngogledd Iwerddon, ers 1 
Rhagfyr 2003 yng Nghymru a Lloegr ac ers 4 Mai 2006 yn yr Alban. Wedi hynny, mae priodi’r fam 
fiolegol hefyd yn rhoi cyfrifoldeb rhiant i dad a arferai fod yn ddibriod.  

Os yw tad dibriod wedi cael ei enwi fel y tad ar dystysgrif geni ei blentyn cyn y dyddiadau hyn, 
neu os nad yw tad dibriod wedi cael enwi ar dystysgrif geni ei blentyn ar ôl y dyddiadau hyn, nid 
oes ganddo gyfrifoldeb rhiant yn awtomatig. Gallant gael cyfrifoldeb rhiant drwy ailgofrestru 

genedigaeth, drwy ymrwymo i gytundeb cyfrifoldeb rhiant gyda mam y plentyn neu drwy gael 
gorchymyn cyfrifoldeb rhiant neu orchymyn preswylio gan y llysoedd.  

Gall llys-rieni priod a phartneriaid sifil cofrestredig ennill cyfrifoldeb rhiant yn yr un ffyrdd. 

Pan fydd plentyn yn cael ei genhedlu drwy ffrwythloni artiffisial neu drosglwyddo embryo, mae’r 
sefyllfa o ran cyfrifoldeb rhiant yn fwy cymhleth ac fe’i nodir yn Neddf Ffrwythlondeb ac 
Embryoleg Dynol 2008.  

Cyfrifoldeb rhiant ar gyfer rhieni o’r un rhyw  
Mae’r gyfraith sy’n ymwneud â phwy sydd â chyfrifoldeb rhiant yn gymhleth, yn enwedig yng 
nghyd-destun rhieni o’r un rhyw. Bydd pwy sydd â chyfrifoldeb rhiant a phwy sydd heb 
gyfrifoldeb rhiant yn dibynnu ar sut a phryd y cafodd y plentyn ei genhedlu, a yw’r partneriaid yn 
briod neu mewn partneriaeth sifil ac ai gwrywod ynteu benywod yw’r rhieni o’r un rhyw. Os nad 
oes gan unigolion gyfrifoldeb rhiant wrth fagu plentyn ar y cyd, mae modd cael cyfrifoldeb rhiant 
mewn gwahanol ffyrdd gan gynnwys drwy ymrwymo i gytundeb cyfrifoldeb rhiant gyda rhieni 
biolegol y plentyn neu wneud cais i’r Llys am orchymyn cyfrifoldeb rhiant neu orchymyn 
mabwysiadu.   

Cyfrifoldeb rhiant dros rieni sydd wedi gwahanu, rhieni sydd wedi 
mabwysiadu a rhieni plant mewn gofal 
Nid yw rhieni’n colli cyfrifoldeb rhiant os byddant yn ysgaru.  

Os bydd plentyn yn cael ei roi yng ngofal yr awdurdod lleol o dan orchymyn gofal, bydd ei rieni’n 
rhannu cyfrifoldeb rhiant gyda’r awdurdod lleol. Os yw’r plentyn mewn gofal neu lety gwirfoddol, 
nid oes gan yr awdurdod lleol unrhyw gyfrifoldeb rhiant. Os yw’r plentyn wedi’i fabwysiadu, 
mae’r rhieni yn colli cyfrifoldeb rhiant. Gall gorchymyn llys gyfyngu ar gyfrifoldeb rhiant. 

Mae gan rieni mabwysiol gyfrifoldeb rhiant, fel y mae gan berson a benodir yn warcheidwad 
testamentaidd neu warcheidwad arbennig plentyn, neu berson y rhoddir gorchymyn preswylio 
iddo. Mae gan awdurdodau lleol gyfrifoldeb rhiant os oes gorchymyn gofal yn ymwneud â 
phlentyn. 

Yr unig gyfrifoldeb rhiant sy’n parhau hyd nes y bydd y plentyn yn 18 oed yn yr Alban yw’r 
cyfrifoldeb dros ddarparu canllawiau i’r plentyn (gweler adran 1(1)(b)(ii) ac adran 1(2)(b) o 
Ddeddf Plant (Yr Alban) 1995). Mae’r Ddeddf yn cyfeirio at hawliau a chyfrifoldebau rhieni. Yn y 
canllawiau hyn, mae cyfeiriadau at ‘gyfrifoldeb rhiant’ yn golygu hawliau a chyfrifoldebau rhiant 
yn yr Alban. 

Pobl eraill sy’n agos at y plentyn neu’r person ifanc sydd heb 
gyfrifoldeb rhiant  
Gall pobl heb gyfrifoldeb rhiant, ond sy’n gofalu am blentyn, wneud yr hyn sy’n rhesymol yn holl 
amgylchiadau’r achos i ddiogelu neu hyrwyddo lles y plentyn. Gall hyn gynnwys llys-rieni, neiniau 
a theidiau, aelodau eraill o’r teulu neu oedolion sy’n byw yn yr un cartref, gwarchodwyr plant a 
phobl eraill sy’n gofalu am blant neu bobl ifanc.  

Gallwch ddibynnu ar eu caniatâd os yw’r rhieni wedi awdurdodi hynny. Ond dylech wneud yn 
siŵr bod eu penderfyniadau yn cyd-fynd â phenderfyniadau’r rhieni, yn enwedig mewn perthynas 
â phenderfyniadau dadleuol neu bwysig. 

 

Ffynonellau eraill o wybodaeth ac 
arweiniad 
Comisiynwyr Plant 
Penodwyd Comisiynwyr Plant ar gyfer pedair gwlad y DU. Maent yn gofalu am fuddiannau plant a 
phobl ifanc ac yn hyrwyddo a diogelu eu hawliau. Mae eu rolau a’u cyfrifoldebau penodol yn 
amrywio, ond maent yn ffynonellau pwysig o wybodaeth, cyngor ac eiriolaeth i blant a phobl 
ifanc. 

Comisiynydd Plant Lloegr (a materion heb eu datganoli ledled y DU) 

Comisiynydd Plant Cymru 

Comisiynydd Plant a Phobl Ifanc yr Alban 

Comisiynydd Plant a Phobl Ifanc Gogledd Iwerddon 

Grwpiau ambarél elusennol 
Plant yng Ngogledd Iwerddon – y mudiad ambarél rhanbarthol ar gyfer y sector gwirfoddol plant 
yng Ngogledd Iwerddon 

Plant yn yr Alban – asiantaeth genedlaethol ar gyfer mudiadau gwirfoddol, sefydliadau statudol a 
phroffesiynol, ac unigolion sy’n gweithio gyda phlant a’u teuluoedd yn yr Alban 

Plant yng Nghymru – y mudiad ambarél cenedlaethol ar gyfer plant yng Nghymru 

Biwro Cenedlaethol y Plant – corff ambarél ar gyfer mudiadau sy’n gweithio gyda phlant a phobl 
ifanc yn Lloegr a Gogledd Iwerddon   

Gwybodaeth ac adnoddau ymarferol i blant, pobl ifanc a gweithwyr 
proffesiynol 
NHS inform - mae’r gwasanaeth hwn wedi cyhoeddi canllawiau yn benodol ar gyfer pobl ifanc 
dan 16 oed ar ganiatâd a chyfrinachedd ar gyfer Adran Iechyd Gweithrediaeth yr Alban 

Brook – darparwr cenedlaethol yn y sector gwirfoddol sy’n darparu cyngor a gwasanaethau 
cyfrinachol ac am ddim ar iechyd rhyw yn benodol ar gyfer pobl ifanc; mae’n cyhoeddi 
canllawiau, taflenni a phosteri ar gyfer gweithwyr iechyd proffesiynol, plant a phobl ifanc ar 
amrywiaeth o bynciau 

https://www.childrenscommissioner.gov.uk/
https://www.complantcymru.org.uk/
https://www.cypcs.org.uk/
http://www.niccy.org/
http://www.ci-ni.org.uk/
https://childreninscotland.org.uk/
https://www.childreninwales.org.uk/cy/
https://www.ncb.org.uk/
https://www.nhsinform.scot/
https://www.brook.org.uk/

Adnoddau cyfreithiol 
Canolfan Gyfreithiol y Plant Coram – elusen genedlaethol annibynnol sy’n ymwneud â chyfraith a 
pholisi sy’n effeithio ar blant a phobl ifanc 

Canolfan Gyfreithiol y Plant yr Alban – hyrwyddo gwybodaeth a defnydd o gyfraith yr Alban a 
hawliau plant er budd plant a phobl ifanc yn yr Alban 

Canolfan Gyfreithiol y Plant (Gogledd Iwerddon) – mae’n datblygu gwasanaeth cynghori 
cynhwysfawr a hygyrch ar hawliau plant a’r gyfraith 

Adolygiad Diogelu Unedig Sengl - mae canllawiau Llywodraeth Cymru ar gael yma 

Gweithdrefnau Diogelu Cymru: dyma’r gweithdrefnau cenedlaethol ar gyfer plant ac oedolion 
sydd mewn perygl o gael eu cam-drin a’u hesgeuluso ac maent yn nodi rolau/cyfrifoldebau 
hanfodol ar gyfer ymarferwyr. 

Pecynnau cymorth a darllenwyr 

• Porth Amddiffyn Plant Coleg Brenhinol Pediatreg ac Iechyd Plant (RCPCH)  
• Coleg Brenhinol Pediatreg ac Iechyd Plant (2007) Child protection reader: recognition and 

response in child protection Llundain, Coleg Brenhinol Pediatreg ac Iechyd Plant 
• Cymdeithas Feddygol Prydain (2025) Pecyn cymorth i Blant a phobl ifanc dan 16 oed  
• Coleg Brenhinol Pediatreg ac Iechyd Plant, Cymdeithas Prif Swyddogion yr Heddlu, 

Cyfadran Meddygaeth Fforensig a Chyfreithiol (2023) Guidance for best practice for the 
management of intimate images that may become evidence in court Llundain, Y Gyfadran 
Meddygaeth Fforensig a Chyfreithiol 

• Coleg Brenhinol Pediatreg ac Iechyd Plant ar y cyd â Choleg Brenhinol Meddygon Llundain 
a’i Gyfadran Meddygaeth Fforensig a Chyfreithiol (2008) The physical signs of child sexual 
abuse: an evidence-based review and guidance for best practice Llundain, Coleg Brenhinol 
Pediatreg ac Iechyd Plant 

• Y Sefydliad Cenedlaethol dros Iechyd a Rhagoriaeth Glinigol (2009) When to suspect child 
maltreatment Llundain, Y Sefydliad Cenedlaethol dros Iechyd a Rhagoriaeth Glinigol 

Hyfforddi 

• Coleg Brenhinol Pediatreg ac Iechyd Plant, et al (2025) Safeguarding children and young 
people and CYP in care: competencies for healthcare staff (ICD) Llundain, Coleg Brenhinol 
Pediatreg ac Iechyd Plant 

• Rhoi tystiolaeth yn y llys 
• Cymdeithas Feddygol Prydain Doctors working as expert witnesses  
• Y Gwir Anrhydeddus Ustus Wall (2007) A handbook for expert witnesses in Children Act 

cases Bryste, Jordans, 2il rifyn 
• Y Weinyddiaeth Gyfiawnder (2011) Practice Direction 25A- Experts and assessors in family 

proceedings 

http://www.childrenslegalcentre.com/
http://www.sclc.org.uk/
http://www.childrenslawcentre.org.uk/
https://www.llyw.cymru/adolygiad-diogelu-unedig-sengl-canllawiau
https://www.safeguarding.wales/en/
https://www.rcpch.ac.uk/key-topics/child-protection
https://www.rcpch.ac.uk/key-topics/child-protection
https://fflm.ac.uk/wp-content/uploads/2020/06/Guidance-Best-Practice-Management-of-Intimate-Images-Dr-B-Butler-Sep-2023.pdf
https://fflm.ac.uk/wp-content/uploads/2020/06/Guidance-Best-Practice-Management-of-Intimate-Images-Dr-B-Butler-Sep-2023.pdf
https://www.rcpch.ac.uk/csa
https://www.rcpch.ac.uk/csa
https://www.nice.org.uk/guidance/cg89
https://www.nice.org.uk/guidance/cg89
https://www.rcpch.ac.uk/resources/safeguarding-children-young-people-cyp-care-competencies-health-care-staff-icd
https://www.rcpch.ac.uk/resources/safeguarding-children-young-people-cyp-care-competencies-health-care-staff-icd
https://www.bma.org.uk/advice-and-support/career-progression/finding-the-right-role/doctors-working-as-expert-witnesses
http://www.justice.gov.uk/courts/procedure-rules/family/practice_directions/pd_part_25a#IDAZBDDC
http://www.justice.gov.uk/courts/procedure-rules/family/practice_directions/pd_part_25a#IDAZBDDC

Gwybodaeth ddefnyddiol ar gael ar-lein 
• Academi’r Colegau Meddygol Brenhinol 
• Y Cyngor Cyfiawnder Sifil 
• Y Cyngor Cyfiawnder Teulu 
• Gwasanaeth Erlyn y Goron (Llawlyfr datgelu) 
• Gweinyddiaeth Adroddwr Plant yr Alban 
• safer-recruitment-through-better-recruitment.pdf 

Ffynonellau cyngor a chymorth annibynnol i rieni a theuluoedd 

Mae’r NSPCC yn elusen genedlaethol sy’n ymgyrchu ar ran plant a phobl ifanc. Mae gan yr NSPCC 
linellau cymorth y gall plant ac oedolion eu ffonio i gael cyngor a chefnogaeth. Gall plant a phobl 
ifanc gysylltu â ChildLine ar 0800 1111. Gall oedolion ffonio 0808 800 5000 i gael cymorth a 
chyngor. 

Mae Grŵp Hawliau'r Teulu (FRG) yn darparu cyngor a chefnogaeth gyfrinachol am ddim i 
deuluoedd y mae eu plant yn gysylltiedig â gwasanaethau plant awdurdodau lleol. Gall teuluoedd 
ffonio ei wasanaeth cynghori am ddim ar 0808 801 0366 neu anfon e-bost i advice@frg.org.uk. 
Mae gan Grŵp Hawliau’r Teulu amrywiaeth o daflenni cyngor am ddim ar ei wefan hefyd. 

Mae cymdeithasau’r gyfraith yn darparu cyfleusterau chwilio ar y rhyngrwyd i helpu pobl i ddod o 
hyd i gyfreithwyr. 

• Cymru a Lloegr:  
• Yr Alban:  
• Gogledd Iwerddon:  

Mae Cyngor ar Bopeth yn sefydliad annibynnol sy’n darparu cyngor cyfrinachol a diduedd am 
ddim ar bob pwnc i unrhyw un. Mae cyngor a gwybodaeth ar gael ar ei wefan hefyd. 

Mae Family Lives yn elusen genedlaethol sy’n darparu cymorth a chefnogaeth ar bob agwedd ar 
fywyd teuluol. Mae ganddi wasanaeth cyfrinachol (0808 800 2222), a gall rhieni ei ffonio am ddim 
o linellau tir a'r rhan fwyaf o ffonau symudol i gael gwybodaeth, cyngor, arweiniad a chefnogaeth 
ar unrhyw agwedd ar fagu plant a bywyd teuluol. 

Mae Home-Start UK yn elusen genedlaethol sy’n cefnogi plant a theuluoedd drwy rwydwaith o 
wirfoddolwyr. 

Mae Family Action yn elusen sy’n darparu cymorth ymarferol, emosiynol ac ariannol i deuluoedd 
sydd dan anfantais ac wedi’u hynysu’n gymdeithasol. 

Arall  

• Pecyn cymorth i blant a phobl ifanc o dan 16 oed (Cymdeithas Feddygol Prydain, 2025) 
• Datganiad Helsinki (Cymdeithas Feddygol Fyd-eang, 1964, fel y’i diwygiwyd) 

http://www.aomrc.org.uk/
https://www.judiciary.gov.uk/related-offices-and-bodies/advisory-bodies/cjc/
https://www.judiciary.gov.uk/related-offices-and-bodies/advisory-bodies/fjc/
https://www.cps.gov.uk/legal-guidance/disclosure-manual
http://www.scra.gov.uk/
https://soscn.org/downloads/library/safer-recruitment-through-better-recruitment.pdf
https://www.nspcc.org.uk/
http://www.frg.org.uk/
mailto:advice@frg.org.uk
http://www.lawsociety.org.uk/
https://www.lawscot.org.uk/
https://www.lawsoc-ni.org/
https://www.citizensadvice.org.uk/
https://www.familylives.org.uk/
https://www.home-start.org.uk/
https://www.family-action.org.uk/
https://www.wma.net/policies-post/wma-declaration-of-helsinki-ethical-principles-for-medical-research-involving-human-subjects/

• Delivering a Healthy Future – An Action Framework for Children and Young People’s 
Health in Scotland (Gweithrediaeth yr Alban, 2007) 

• Getting it Right for Every Child (Gweithrediaeth yr Alban, 2006) 
• Guidelines for the ethical conduct of medical research involving children (Coleg Brenhinol 

Paediatreg ac Iechyd Plant: Pwyllgor Cynghori Moesegau mewn Archifau Clefydau yn 
ystod Plentyndod, Chwefror 2000, Cyf 82, Rhif 2, t 177-182) 

• Information sharing: advice for safeguarding practitioners (Llywodraeth EF, 2015)  
• Research with children and young people – Ymchwil ac arloesi y DU (UKRI)  
• Diogelu Plant a Phobl Ifanc a phlant a phobl ifanc mewn gofal: cymwyseddau ar gyfer Staff 

Gofal Iechyd (Coleg Brenhinol Pediatreg ac Iechyd Plant, 2025) 
• Safer recruitment through better recruitment (Yr Alban)  
• Diogelu Plant (Gwefan Llywodraeth Cynulliad Cymru) 
• UN Convention on the Rights of the Child (Y Cenhedloedd Unedig, 1989) 
•  Child abuse concerns: guide for practitioners (Yr Adran Addysg, 2015)  
• https://www.gov.uk/government/publications/working-together-to-safeguard-children--

2#full-publication-update-history (Yr Adran Addysg, 2015 (diweddarwyd Mawrth 2026)  
• Establishing youth-friendly health and care services (Swyddfa Gwella Iechyd a 

Gwahaniaethau) 

Deddfwriaeth a chyfraith achosion  
Canllawiau, adolygiadau a chyfraith genedlaethol 

• Deddf Plant 1989 
• Deddf Plant 2004 
• Deddf Plant (Yr Alban) 1995 
• Gorchymyn Plant (Gogledd Iwerddon) 1995 
• Deddf Llesiant Plant ac Ysgolion (2026) 
• Deddf Troseddu a Phlismona (2026) 
• Yr Adran Addysg (2015) Working together to safeguard children: a guide to inter-agency 

working to safeguard and promote the welfare of children 
• Working together to safeguard children 2026 
• Pwyllgorau Ardal Amddiffyn Plant (2005) Regional child protection policy and 

procedures Pwyllgorau Ardal Amddiffyn Plant. 
• Munro E (2011) The Munro review of child protection: final report: a child-centred 

system Norwich, The Stationery Office. 
• Deddf Oedolion ag Analluedd (Yr Alban) 2000 
• Deddf Oed Galluedd Cyfreithiol (Yr Alban) 1991 
• Deddf Oed Mwyafrif 1969, Adran 4 (Gogledd Iwerddon) 
• R (on the application of Sue Axon) v Secretary of State for Health & Anor [2006] EWHC 37 

(Gweinyddwr), [2006] 1 FCR 175 
• Deddf Tocsin Botwlinwm a Llenwadau Cosmetig (Plant) 2021 
• Deddf Diwygio Cyfraith Teulu 1969 

http://www.gov.scot/Publications/2007/02/14154246/0
http://www.gov.scot/Publications/2007/02/14154246/0
http://www.gov.scot/Topics/People/Young-People/gettingitright
http://adc.bmj.com/content/82/2/177.full?maxtoshow=?eaf
https://www.gov.uk/government/publications/safeguarding-practitioners-information-sharing-advice
https://www.ukri.org/manage-your-award/good-research-resource-hub/research-with-children-and-young-people/
https://www.rcpch.ac.uk/sites/default/files/page/Safeguarding%20Children%20-%20Roles%20and%20Competences%20for%20Healthcare%20Staff%20%2002%200%20%20%20%20(3)_0.pdf
https://www.rcpch.ac.uk/sites/default/files/page/Safeguarding%20Children%20-%20Roles%20and%20Competences%20for%20Healthcare%20Staff%20%2002%200%20%20%20%20(3)_0.pdf
https://soscn.org/downloads/library/safer-recruitment-through-better-recruitment.pdf
https://llyw.cymru/diogelu-plant
https://www.unicef.org/child-rights-convention
https://www.gov.uk/government/publications/what-to-do-if-youre-worried-a-child-is-being-abused--2
https://www.gov.uk/government/publications/working-together-to-safeguard-children--2#full-publication-update-history
https://www.gov.uk/government/publications/working-together-to-safeguard-children--2#full-publication-update-history
http://www.legislation.gov.uk/cy/ukpga/1989/41/contents
http://www.legislation.gov.uk/cy/ukpga/2004/31/contents
http://www.legislation.gov.uk/ukpga/1995/36/contents
http://www.legislation.gov.uk/nisi/1995/755/contents
https://www.gov.uk/government/publications/working-together-to-safeguard-children--2
https://www.gov.uk/government/publications/working-together-to-safeguard-children--2
https://assets.publishing.service.gov.uk/media/69fb1c28d0e316a40f269a5b/Working_together_to_safeguard_children_2026_a_guide_to_multi_agency_working.pdf
https://www.health-ni.gov.uk/articles/regional-child-protection-procedures
https://www.health-ni.gov.uk/articles/regional-child-protection-procedures
https://www.gov.uk/government/publications/munro-review-of-child-protection-final-report-a-child-centred-system
https://www.gov.uk/government/publications/munro-review-of-child-protection-final-report-a-child-centred-system

